
Adroddiad gan Mrs E.Betts 
Ysgol Berllan Deg – Mai 2005 

Arolygwyd Ysgol  Berllan Deg fel rhan o raglen genedlaethol arolygu ysgolion.  Diben 
yr Adroddiad yw nodi nodweddion da a diffygion mewn ysgolion er mwyn iddynt allu 
gwella ansawdd yr addysg a gynigir a chodi’r safonau a gyflawnir gan eu disgyblion.  
Cynlluniwyd y broses o arolygu pob ysgol o fewn cylch chwe blynedd hefyd i roi mwy 
o wybodaeth i rieni am ysgolion eu plant.  Anfonir copi o’r crynodeb hwn at bob teulu 
sydd â phlentyn yn yr ysgol.  Gellir cael yr adroddiad llawn o’r ysgol.   
 
Cynhaliwyd arolygiad o Ysgol Berllan Deg rhwng Mai 9fed a 12fed  2005.  Fe’i 
cynhaliwyd gan dîm annibynnol o arolygwyr, dan arweinyddiaeth Mrs Eleri Betts. 
Comisiynwyd yr arolygiad gan Estyn, corff statudol annibynnol i Gynulliad 
Cenedlaethol Cymru ond sy’n cael ei ariannu ganddo. 
 
Roedd yn ofynnol i’r tîm adrodd ar y safonau a gyflawnir gan ddisgyblion, ansawdd yr 
addysg a ddarperir gan yr ysgol, ansawdd yr arweinyddiaeth a’r rheolaeth a’r 
cyfraniad a wna’r ysgol at ddatblygiad ysbrydol, moesol, cymdeithasol a diwylliannol 
ei disgyblion.  Gellir atgynhyrchu’r adroddiad cryno hwn at ddibenion addysgol 
anfasnachol ond yn ei gyfanrwydd yn unig a chyhyd â’i fod yn cael ei atgynhyrchu air 
am air heb ei addasu, a bod y ffynhonnell a’r dyddiad yn cael eu nodi. 
                                                                                                                                                              
Mae’r graddfa pum pwynt a ddefnyddir i gynrychioli holl farnau’r arolygiad yn yr 
adroddiad hwn fel a ganlyn: 
 
 Gradd 1  da gyda nodweddion eithriadol 
 Gradd 2  nodweddion da a dim diffygion pwysig 
 Gradd 3  nodweddion da yn gorbwyso diffygion 
 Gradd 4  rhai nodweddion da, ond diffygion mewn meysydd pwysig 
 Gradd 5            llawer o ddiffygion pwysig 

Grwpiau blwyddyn a chyfnodau allweddol 
 
Mae ysgolion yn defnyddio system gyffredin o rifo grwpiau blwyddyn o gychwyn oed 
gorfodol ysgol hyd at 18 mlwydd oed. Mae’r system hon yn pwysleisio pwysigrwydd 
dilyniant ac yn hwyluso cyfarthrebu rhwng ysgolion, cyrff llywodraethol, rhieni ac 
AALlau. 
 
Mae’r term ‘Derbyn’ (D) yn cyfeirio at grðp blwyddyn disgyblion mewn ysgol gynradd 
sy’n troi 5 oed yn ystod y flwyddyn academaidd.  Cyfeiria Blwyddyn 1 at grðp 
blwyddyn disgyblion sy’n troi 6 oed yn ystod y flwyddyn academaidd ac ati. Blwyddyn 
13 yw grðp blwyddyn myfyrwyr sy’n troi 18 oed yn ystod y flwyddyn academaidd. 
 
Cyfnod cynradd: 
 

Blwyddyn D B 1 B 2 B 3 B 4 B 5 B 6 
Oed 4-5 5-6 6-7 7-8 8-9 9-10 10-11 

 
Cyfnod uwchradd: 
 

Blwyddyn B 7 B 8 B 9 B 10 B 11 B 12 B 13 
Oed  11-12 12-13 13-14 14-15 15-16 16-17 17-18 

 
Mae’r cwricwlwm cenedlaethol yn cynnwys pedwar cyfnod allweddol fel a ganlyn: 
 

Cyfnod allweddol 1 Blwyddyn 1 a Blwyddyn 2 
Cyfnod allweddol 2 Blwyddyn 3 i Flwyddyn 6 
Cyfnod allweddol 3 Blwyddyn 7 i Flwyddyn 9 
Cyfnod allweddol 4 Blwyddyn 10 a Blwyddyn 11 

 
 
Mae’r corf llywodraethol yn gyfrifol am newid ei gynllun datblygu presennol i 
ymgorffori camau gweithredu mewn ymateb i’r argymhellion cyn pen 45 diwrnod 
gwaith o dderbyn yr adroddiad, yn dangos yr hyn mae’r ysgol yn mynd i’w wneud 
ynglþn â’r argymhellion. Caiff y cynllun hwn, neu grynodeb ohono, ei ddosbarthu i 
bob rhiant yn yr ysgol. 

              Rhestr o fyrfoddau yn yr adroddiad yn nhrefn yr wyddor. 
 
 
 
AAA                                Anghenion Addysg Arbennig 
 
ABCh                              Addysg Bersonol a Chymdeithasol 
 
ACCAC                           Awdurdod Cymwysterau Cwricwlwm ac Asesu Cymru 
 
ANG                                Athrawon Newydd Gymhwyso 
 
B                                      Blwyddyn 
 
CA1                                  Cyfnod Allweddol 1 
 
CA2                                  Cyfnod Allweddol 2 
 
CAAA                               Cydlynydd Anghenion Addysg Arbennig 
 
CAU                                 Cynllun Addysg Unigol 
 
CC                                    Cwricwlwm Cenedlaethol 
 
CGY                                  Cynllun Gwella Ysgol 
 
CLl                                    Corff Llywodraethol 
 
CRhA                                Cymdeithas Rhieni ac Athrawon 
 
CY                                     Cod Ymarfer 
 
DPC                                   Dangosydd Pwnc Craidd 
 
HMS                                   Hyfforddiant Mewn Swydd 
 
LlCC                                   Llywodraeth Cenedlaethol Cymru 
 
PBA                                    Partneriaeth Busnes Addysg 
 
TGCh                                Technoleg Gwybodaeth a Chyfathrebu 

Cyd-destun 
 
 
Natur y darparwr 
 
1. Ysgol cyfrwng Gymraeg newydd ei sefydlu yw Ysgol Berllan Deg. Fe’i lleolir yn 

nwyrain Caerdydd ac mae’n gwasanaethu ardaloedd Pontprennau, Cyncoed, 
Penylan, Pentwyn, Llanedeyrn, Y Rhath, Sblot, Tremorfa, Adamsdown a 
Llaneirwg.  

 
2. Sefydlwyd y dosbarth derbyn cychwynnol yn Ysgol Gynradd Albany ym Medi 

1999 gyda 10 disgybl. Crewyd y CLl ym Mai 2000 a rhoddwyd y statws ysgol i’r 
dosbarth. Yn haf 2002 symudodd yr ysgol i’w chartref dros dro ar fuarth 
chwarae Ysgol Uwchradd Llanedeyrn ac yn haf 2003 symudodd i adeilad 
newydd. Erbyn hyn mae 10 dosbarth yn yr ysgol sy’n cynnwys 234 disgybl 
cyfwerth ag amser llawn, ffigwr sy’n cynnwys 52 plentyn rhan amser yn y 
dosbarth meithrin. Nid oes disgyblion o oed B6 yn yr ysgol.  

 
3. Daw tua 95% o’r disgyblion o gartrefi lle Saesneg yw prif iaith y cartref a thua 

3% o gefndir lleiafrifoedd ethnig. Nid oes yr un disgybl ar ddatganiad ond mae 
30 ar gamau’r CY ar gyfer AAA. Daw tua 22% o gartrefi dan anfantais 
economaidd, tua 4% o ardaloedd breintiedig a’r gweddill o ardaloedd nad ydynt 
yn ffynniannus nac o dan anfantais economiadd; 15% sydd â’r hawl i brydau 
bwyd ysgol am ddim. 

 
4. Enillodd yr ysgol farc safon yr Asiantaeth Sgiliau Sylfaenol yn 2004. Nid yw 

wedi cael ei harolygu hyd yma. 
 
5. Arwyddair yr ysgol yw ‘ Mae dyfodol yfory yn dechrau heddiw’. 
 
Blaenoriaethau a thargedau’r ysgol 
 
6. Amcanion yr ysgol yw: 
 

• rhoi’r hawl i bob unigolyn, beth bynnag fo’i allu, ei hil, ei grefydd, ei gefndir 
gael yr un cyfle i ddatblygu hyd at ei botensial yn academaidd ac yn 
gymdeithasol; 

 
• datblygu hunan hyder y disgyblion a gwerthfawrogi eu cyfraniad tuag at 

gymuned yr ysgol; 
 

• cydweithio mewn partneriaeth gyda rhieni’r ysgol; 
 

• datblygu hunan barch a pharch at eraill o fewn cymuned hapus a llwyddiannus 
er mwyn sicrhau bod y disgyblion yn ddinasyddion cyfrifol; 

 
• datblygu ymwybyddiaeth o hanes a diwylliant Cymru, a dysgu am y berthynas 

rhwng ein cenedl a chenhedloedd eraill y byd; 

• defnyddio’r iaith Gymraeg yn gyfrwng chwarae a chymdeithasu yn yr ysgol, 

gan anelu at sicrhau bod pob unigolyn  yn cyfrannu tuag at y nod o gael 
Cymru ddwyieithog; 

 
• rhoi’r hawl i ddisgyblion ddysgu mewn awyrgylch fyrlymus fydd yn eu herio i 

lwyddo a chyfrannu’n effeithiol.  
 
7. Blaenoriaethau’r ysgol am eleni yw: 
 

• codi canran y disgyblion sydd yn cyflawni lefel tri mewn mathemateg ar 
ddiwedd CA1 o 3% i 30%; 

 
• gweithredu cynllun datblygu sgiliau  allweddol; 

 
• datblygu rôl yr arweinyddion cwricwlwm ymhellach; 

 
• sicrhau dathlu amryfaliaeth hil a chyfleoedd cyfartal i bawb; 

 
• ehangu  rôl y CLl yn narpariaeth gwricwlaidd yr ysgol; 

 
 

Crynodeb  
 
8. Rhinwedd arbennig yr ysgol hon yw effeithiolrwydd y tîm o athrawon 

brwdfrydig ac ymroddgar, sy’n darparu profiadau cyfoethog ac ethos ysgogol 
i’r disgyblion o fewn cymuned glos a chyfeillgar.  

 
9. Mae’r tîm arolygu yn cytuno gyda graddau’r ysgol yn ei dogfen hunan-arfarnu 

mewn pedwar o’r cwestiynau allweddol ond wedi rhoi gradd uwch i’r ysgol yn y 
tri chwestiwn allweddol arall. 

 
10. Barnodd y tîm arolygu waith yr ysgol fel a ganlyn: 
 
 
Cwestiwn allweddol 
 

Gradd yr 
arolygiad 

1 Pa mor dda y mae dysgwyr yn cyflawni?   2 

2 Pa mor effeithiol yw’r addysgu, yr hyfforddi a’r asesu?  1 

3 Pa mor dda mae profiadau dysgu yn diwallu anghenion a 
diddordebau dysgwyr a’r gymuned ehangach? 1 

4 Pa mor dda yw’r gofal, yr arweiniad a’r cymorth i 
ddysgwyr?        2 

5 Pa mor effeithiol yw’r arweinyddiaeth a’r rheolaeth 
strategol? 1 

6 Pa mor dda mae arweinwyr a rheolwyr yn arfarnu ac yn 
gwella ansawdd a safonau? 

2 

7 Pa mor effeithlon mae arweinwyr a rheolwyr wrth 
ddefnyddio adnoddau? 2 

Safonau 
 
11. At ei gilydd, mae safonau yn y gwersi a arsylwyd fel a ganlyn: 
 

Gradd 1 Gradd 2 Gradd 3 Gradd 4 Gradd 5 
42% 56% 2% - - 

 
12. Ar gyfer plant dan bump oed mae safonau ar draws y chwe maes dysgu fel a 

ganlyn: 
 
Meithrin 
 

Sgiliau iaith, llythrennedd a chyfathrebu  Gradd 1 
Datblygiad mathemategol Gradd 1 
Datblygiad personol a chymdeithasol Gradd 1 
Gwybodaeth a dealltwriaeth o’r byd Gradd 1 
Datblygiad creadigol Gradd 1 
Datblygiad corfforol Gradd 1 

Derbyn 
 

Sgiliau iaith, llythrennedd a chyfathrebu  Gradd 1 
Datblygiad mathemategol Gradd 1 
Datblygiad personol a chymdeithasol Gradd 1 
Gwybodaeth a dealltwriaeth o’r byd Gradd 1 
Datblygiad creadigol Gradd 1 
Datblygiad corfforol Gradd 1 

 
13. Mae’r safonau yn CA1 a CA2 yn y pynciau fel a ganlyn: 
 

Pwnc Cyfnod Allweddol 1 Cyfnod Allweddol 2 
Cymraeg Gradd  2 Gradd 2 
Saesneg Dim yn berthnasol Gradd 2 
Mathemateg Gradd 2 Gradd 2 
Gwyddoniaeth Gradd 2 Gradd 2 
Dylunio a thechnoleg Gradd 3 Gradd 3 
Technoleg Gwybodaeth Gradd 2 Gradd 2 
Hanes Gradd 2 Gradd 2 
Daearyddiaeth Gradd 3 Gradd 2 
Celf Gradd 1 Gradd 1 
Cerdd Gradd 1 Gradd 2 
Addysg gorfforol Gradd 2 Gradd 2 
Addysg grefyddol Gradd 2 Gradd 2 

 
14. Mae safonau cyflawniad  yn y gwersi yn llawer uwch na tharged LLCC ar gyfer 

Cymru gyfan yn 2007 sef 98% yn foddhaol(Gradd 3) a 65% yn dda neu’n well 
(Gradd 2). 

 
15. Mae ansawdd cyffredinol y ddarpariaeth ar gyfer plant dan bump oed yn 

briodol i’w anghenion ac mae’r plant yn gwneud cynnydd da iawn tuag at y 
Canlyniadau Dymunol ar gyfer Dysgu Plant. 

16. Mae disgyblion AAA yn gwneud cynnydd da ac yn cyrraedd safonau da yn 

arbennig yn y sesiynau neilltuo lle dysgir hwy mewn grwpiau bach.  
 
17. Yn CA1 mae canlyniadau asesiad athro dros dair blynedd cyntaf yr ysgol yn 

dangos cynnydd. Yn y tri phwnc craidd mae’r ysgol yn cyflawni’n uwch nag 
ysgolion lleol a chenedlaethol. Mae’r ysgol hefyd yn perfformio’n well nag 
ysgolion â’r un nifer o brydau bwyd am ddim. 

 
18. Mae dwyieithrwydd y disgyblion yn datblygu’n dda iawn a’r ysgol yn cyflawni ei 

nôd o sicrhau fod pob un yn ddinasyddion dwyieithog erbyn iddynt gyrraedd un 
ar ddeg oed.  

 
19. Ar gyfer y plant dan bump mae’r safonau yn y medrau allweddol ar draws y 

meysydd dysgu yn dda a dim diffygion pwysig. Ar draws CA1 a CA2 mae 
safonau gwrando yn dda gyda nodweddion eithriadol ac mewn siarad, darllen 
ac ysgrifennu mae nodweddion da a dim diffygion pwysig. Fodd bynnag 
anwastad yw’r safonau ar draws y ddau gyfnod allweddol mewn rhifedd a 
TGCh; yn CA1 mae nodweddion da a dim diffygion pwysig ond yn CA2 mae 
nodweddion da yn gorbwyso diffygion.  

 
20. Mae ymwybyddiaeth y disgyblion o gyfleoedd cyfartal yn datblygu’n briodol. 

Sylweddolant mor bwysig mae hyn yn nhermau cymuned yr ysgol ac 
amryfaliaeth y byd.  

 
21. Gwna’r disgyblion  gynnydd da mewn sgiliau personol a chymdeithasol. At ei 

gilydd gweithiant yn dda mewn grwpiau ac yn annibynnol.  
 
22. Mae sgiliau creadigol y disgyblion yn datblygu’n dda mewn cerddoriaeth, celf a 

dawns ac mae eu sgiliau datrys problemau yn gwneud cynnydd da iawn mewn 
mathemateg ymchwiliol a gweithgareddau ymarferol mewn gwyddoniaeth a 
hanes.  

 
23. Mae ymddygiad ac agweddau at waith yn dda iawn; mae disgyblion yn gwrtais, 

yn ystyriol o eraill ac yn deall yn glir yr hyn ddisgwylir ganddynt.  
 
24. Mae’r cyfartaledd presenoldeb dros y tri thymor diwethaf fymryn o dan 95%. 

Mae mwyafrif y disgyblion yn cyrraedd yr ysgol yn brydlon, ond mae unigolion 
sydd yn cyrraedd yn hwyr ac mae hyn weithiau’n amharu ar ddechrau 
sesiynau.  

 
Ansawdd yr addysg a’r hyfforddiant 
 
25. Barnwyd ansawdd yr addysgu fel a ganlyn: 
 

Gradd 1 Gradd 2 Gradd 3 Gradd 4 Gradd 5 
39% 59% 2% - - 

 
26. At ei gilydd mae ansawdd yr addysgu yn dda; mae nodweddion eithriadol yn 

amlwg mewn canran uchel o’r gwersi.  

27. Yn y gwersi a farnwyd yn eithriadol mae cyflwyniadau yn egniol a byrlymus. 

Mae’r athrawon yn gwneud defnydd da o iaith ac mae ganddynt ddisgwyliadau 
uchel, mae strwythur clir i’r gwersi ac mae’r gwaith wedi ei gynllunio’n ofalus ar 
gyfer disgyblion o wahanol oed a gallu. Mae athrawon yn cyflwyno nod y wers 
yn glir, yn rheoli amser yn dda ac mae’r sesiwn plenari yn cadarnhau 
dealltwriaeth disgyblion. 

 
28. Yn y canran fach iawn o wersi lle gwelwyd diffygion nid oes digon o her yn y 

gwaith ar gyfer disgyblion mwy galluog ac mae’r cyflwyniadau yn rhy hir. 
 

29. Mae ansawdd yr asesu yn dda gyda nodweddion eithriadol. Paratowyd polisi 
asesu manwl sy’n darparu cyfarwyddyd clir.  Gweithredir y gweithdrefnau’n 
gyson ar draws yr ysgol. 

 
30. Mae gan yr ysgol bolisi marcio ac ymateb i waith effeithiol; caiff gwaith y 

disgyblion ei farcio yn rheolaidd. 
 
31. Cydymffurfia’r ysgol yn llwyr â’r gofynion statudol parthed adrodd i’r rhieni.   
 
32. Caiff data asesu’r ysgol ei ddadansoddi’n rheolaidd a’i gymharu gyda data lleol 

a chenedlaethol. Defnyddir cynllun tracio yn effeithiol iawn i fonitro cynnydd 
disgyblion unigol o’r dosbarth meithrin ymlaen. 

 
33. Yn y blynyddoedd cynnar, mae’r cwricwlwm yn darparu profiadau cyfoethog 

iawn ar draws y chwe maes dysgu. Mae’r ddarpariaeth gwricwlaidd ar gyfer 
disgyblion AAA yn briodol iawn i’w anghenion. Mae’r cwricwlwm ar gyfer CA1 a 
CA2 yn eang a chytbwys ac yn diwallu anghenion y CC ac addysg grefyddol.  

 
34. Mae’r cynlluniau ar gyfer pynciau’r CC ac addysg grefyddol yn fanwl. Mae gan 

y cydlynwyr pwnc wybodaeth dda am y ddarpariaeth gyfredol a’r mireinio sydd 
ei angen ar gyfer ysgol sy’n datblygu. 

 
35. Mae cynllunio ar gyfer y medrau allweddol yn datblygu’n briodol. Yn ddiweddar 

bu’r ysgol yn flaengar wrth lunio cynllun er mwyn sicrhau dilyniant gan gyfuno  
sgiliau allweddol gyda thargedau unigol disgyblion. Nid yw’r strategaeth hon 
wedi dylanwadu’n llawn hyd yn hyn ar y ddarpariaeth. 

 
36. Mae dogfennaeth yr ysgol ar gyfer ABCh yn glir ac mae cyfleoedd cyson ac 

effeithiol i ddisgyblion drafod emosiynau a theimladau, pwysigrwydd ffrindiau a 
bwlian.  

 
37. Mae’r disgyblion yn ymwybodol o bwysigrwydd datblygiad cynaliadwy a 

bwyta’n iach.  Mae eu hymwybyddiaeth o ddinasyddiaeth yn datblygu’n dda 
iawn ond llai datblygedig yw sgiliau entrepeneraidd. Dônt yn ymwybodol iawn o 
fyd gwaith.Mae gweithgareddau allgyrsiol yn gwneud cyfraniad arbennig i 
ddarpariaeth yr ysgol a chyfoethogir profiadau disgyblion gan ymweliadau i’r 
gymuned a thu hwnt.  

38. Mae’r ddarpariaeth ar gyfer datblygiad diwylliannol yn dda gyda rhai 

nodweddion eithriadol. Datblygir dealltwriaeth y disgyblion o ddiwylliannau 
eraill yn gyson a rhoddir sylw effeithiol iawn i’r cwricwlwm Cymreig 

 
39. Ceir naws ysbrydol yn y cyd-addoli ysgol gyfan lle caiff disgyblion gyfleoedd i 

fyfyrio a meddwl am agweddau o’u bywydau; yn y mwyafrif o’r dosbarthiadau 
cânt brofiadau ysbrydol. Mae eu datblygiad moesol a chymdeithasol yn 
eithriadol.  

 
40. Mae gan yr ysgol bartneriaeth dda gyda’r rhieni. Mae rhai yn gwneud cyfraniad 

sylweddol i godi safonau disgyblion trwy rannu eu harbenigedd ac maent i gyd 
yn awyddus i fod yn rhan o fywyd yr ysgol. Maent yn gefnogol iawn o’r ysgol ac 
mae’r cytundeb catref/ysgol yn ei le. Er mai cyfnod byr sydd ers i’r ysgol symud 
i’w chartref presennol mae cysylltiadau pendant wedi ei sefydlu gyda’r 
gymuned hefyd.  

 
41. Mae partneriaeth gyda’r clwstwr ysgolion Cymraeg yn dda iawn. Er nad oes 

disgyblion wedi trosglwyddo disgyblion eto i Ysgol Glantaf mae’r pennaeth 
wedi ei chynnwys yn y cyfarfodydd trosglwyddo. Mae’r cysylltiad gyda 
chylchoedd meithrin yr ardal yn effeithiol a cheir cysylltiadau da iawn gyda 
phrifysgol sy’n hyfforddi athrawon yn lleol a choleg addysg bellach gyfagos. 
Mae gan yr ysgol bolisi penodol a chynllun i ehangu ei chysylltiad gyda 
diwydiant.  

 
42. Mae ansawdd y gofal, y gefnogaeth a’r canllawiau a gynigir i’r holl ddysgwyr yn 

gyson uchel ar draws yr ysgol. Mae polisiau a gweithdrefnau yn eu lle i sicrhau 
gweithdrefnau cynnal i bob disgybl. Ni welwyd unrhyw enghreifftiau o fwlian yn 
ystod yr arolwg. 

 
43. Mae’r trefniadau mynediad ar gyfer disgyblion ac oedolion gyda anableddau 

corfforol yn dda iawn. Mae’r gefnogaeth ar gyfer disgyblion ag AAA yn dda 
iawn ac mae gweithdrefnau da yn eu lle i sicrhau adnabyddiaeth gynnar o’r 
rhai sydd angen cefnogaeth bellach.  

 
44. Mae trefniadau anwytho ar gyfer plant sy’n dechrau yn yr ysgol a disgyblion 

wrth iddynt symud i fyny’r ysgol yn dda iawn. 
 
45. Mae trefniadau effeithiol i sicrhau iechyd a diogelwch disgyblion oddi fewn i’r 

ysgol. Arolygir disgyblion yn dda yn ystod y dydd. Mae polisi a gweithdrefnau 
da ar gyfer amddiffyn plant.  

 
46. Mae rheolau’r ysgol wedi eu harddangos ar waliau’r ysgol ac mae’r disgyblion 

yn ymwybodol ohonynt ac o ddisgwyliadau’r ysgol. Teimla’r disgyblion yn 
hapus a diogel o fewn yr ysgol 

 
47. Er bod arolygiaeth a threfniadau’r ysgol ar gyfer derbyn a throsglwyddo 

disgyblion ar ddechrau a diwedd dydd yn effeithiol, mae gofid ynghylch 
diogelwch y disgyblion ac oedolion y tu allan i gampws yr ysgol ar yr 
amseroedd hyn. Trafodwyd dau fater iechyd diogelwch arall gyda’r pennaeth 
a’r CLl yn ystod yr arolwg. 

Arweinyddiaeth a rheolaeth  
 
48. Mae arweinyddiaeth y pennaeth yn nodwedd eithriadol o’r ysgol. Mae’n gryf a 

phwrpasol ac wedi ei seilio ar strategaethau rheolaeth gan gynnwys ystod o 
bolisiau effeithiol. Mae’r pennaeth a’r dirprwy yn gweithio ar y cyd yn dda. 

 
49. Mae arweinyddion blwyddyn a chydlynyddion pwnc yn cyflawni eu 

dyletswyddau yn dda iawn ac yn gwneud cyfraniad gwerthfawr i reolaeth 
strategol yr ysgol er nad yw eu rôl yn monitro’r pynciau wedi datblygu’n llawn.  

 
50. Mae rhaglen lawn ar gyfer datlygu staff yn ei le; rhoddir cefnogaeth addas i’r 

holl staff. Mae’r broses rheoli perfformiad yn cyfrannu tuag at blaenoriaethau’r 
ysgol ar gyfer gwariant. 

 
51. Mae’r CLl yn frwdfrydig ac yn wybodus a chefnogol o’r pennaeth a’r staff. 

Mae’r ysgol yn cydnabod yr angen i ddatblygu rôl y CLl parthed gwybodaeth a 
dealltwriaeth o bynciau’r cwricwlwm. 

 
52. Gosodir targedau realistig yn y CGY sy’n cael eu harolygu’n gyson. 
 
53. Mae’r diwrnod ysgol yn mynd rhagddo yn effeithiol ac effeithlon ac mae 

trefniadau priodol yn eu lle i ddelio gyda phroblemau all godi. 
 
54. Mae’r adroddiad hunan-arfarnu a gynhyrchwyd gan yr ysgol yn nodi cryfderau 

a meysydd i’w datblygu. Roedd y tîm arolygu yn cydfynd gyda barn yr ysgol yn 
y ddogfen hunan-arfarnu mewn pedwar o’r cwestiynau allweddol. Yn y tri 
chwestiwn arall, dyfarnodd y tîm radd uwch i’r ysgol gan bod yr ysgol wedi 
tanbrisio ei heffeithiolrwydd a’i chynnydd yn yr amser byr ers ei sefydlu. 

 
55. Mae cysylltiad clir rhwng y ddogfen hunan-arfarnu a’r CGY; mae meysydd i’w 

datblygu yn y ddogfen hunan-arfarnu yn flaenoriaethau yn y CGY. 
 
56. Mae’r cydlynwyr pwnc yn hunan-arfarnu eu pynciau ond nid oes ganddynt 

fewnbwn llawn i’r CGY na’r broses hunan-arfarnu. Mae’r pennaeth yn monitro 
pob agwedd o waith yr ysgol a’r athrawon ac yn adrodd yn ôl i unigolion. 

 
57. Mae’r CLl yn wybodus iawn o gryfderau’r ysgol a’r meysydd lle mae’n rhaid 

blaenoriaethu. Nid yw’r rhieni wedi cael cyfle i fod yn rhan o’r broses hunan-
arfarnu ond mae’r disgyblion yn cael cyfle i roi barn ar eu gwaith ac yn raddol 
ddatblygu eu sgiliau yn y broses. 

 
58. Mae ansawdd yr adeilad a’r tir o gwmpas yn dda iawn; mae’r ysgol wedi ei 

chartrefi mewn adeilad newydd, hardd a phwrpasol sy’n cynnig mynediad llawn 
I’r holl ddisgyblion, staff ac ymwelwyr. Gwneir defnydd da o’r holl ofod sydd ar 
gael i greu amgylchedd symbylus ar gyfer y disgyblion. 

 
59. Mae’r holl staff dysgu yn meddu ar gymhwysterau addas ac mae eu 

cyfrifoldebau yn cydfynd a’u hyfforddiant cychwynnol neu eu diddordebau.  Mae 
eu rôl fel cydlynwyr pwnc wedi ei ddiffinio’n glir ac mae hyn yn arwain at rannu 
gwybodaeth ac arbenigedd sy’n cael effaith bositif ar safonau ac addysgu ar 

draws yr ysgol.  Mae’r holl staff ategol yn chwarae rhan lawn ym mywyd yr 
ysgol 

 
60. Mae’r adnoddau ar gyfer addysgu a dysgu yn dda ar draws yr holl bynciau. 

Mae’r offer ar gyfer y dosbarth meithrin, sy’n cynnwys ystod eang o deganau 
mawr yn ogystal a’r ystod o offerynnau cerdd a gedwir yn yr ystafell gerdd, yn 
dda iawn. Mae’r ysgol yn mynnu cytundebau lefel gwasanaeth ac mae is-
bwyllgor cyllid y CLl yn monitro gwariant o gyllideb yr ysgol yn effeithiol. 

 
61. Derbynia’r ysgol gyllid ychwanegol yn flynyddol i’w chynorthwyo i ddatblygu i’w 

llawn dŵf.  Golyga hyn iddi gario ymlaen swm sylweddol o fwy na 5% o’r 
gyllideb o un flwyddyn i’r llall.  Er bod y CLl a’r pennaeth wedi trafod cynlluniau 
ar gyfer y gwariant drwy nodi blaenoriaethau adnoddau dynol a ffisegol nid yw’r 
ysgol yn cynllunio a chofnodi’r gwariant yma yn ddigon sustematig yn ei dogfen 
CGY. Serch hynny mae’r ysgol yn rhoi gwerth da iawn am arian.  

 

8 



Adroddiad gan Mrs E.Betts 
Ysgol Berllan Deg – Mai 2005 

 
 
Argymhellion 
 
Er mwyn symud yr ysgol yn ei blaen mae angen i’r athrawon a’r CLl : 
 
A1.        godi safonau yn daearyddiaeth yn CA1 a dylunio a thechnoleg yn y ddau  
             gyfnod allweddol: 
 
A2.        sicrhau cysondeb yn y safonau a’r ddarpariaeth ar gyfer y medrau   
             allweddol ar draws yr ysgol; 
 
A3.        ymestyn y broses hunan-arfarnu i gynnwys canlyniadau monitro’r cydlynwyr  
             pwnc, barn a gwybodaeth y CLl  am y cwricwlwm  a sylwadau rhieni; 
 
A4.        cynllunio’n fwy systematig ar gyfer yr arian glustnodwyd er mwyn sefydlu’r  
             ysgol yn ei chartref parhaol; 
 
A5.        dwysau’r pwysau ar yr awdurdodau perthnasol i ymateb i bryderon  
              athrawon, CLl a rhieni ynglþn â’r sefyllfa beryglus tu allan i gampws yr ysgol  
              ar ddechrau a diwedd dydd; 
 
A6.        ymateb i’r materion diogelwch a nodwyd yn ystod yr arolwg. 
     
Mae argymhellion  2 a 3 eisoes yn flaenoriaethau yn y CGY. 

Safonau 
 
Cwestiwn allweddol 1: Pa mor dda y mae dysgwyr yn cyflawni? 
 

 
Gradd 2 : nodweddion da a dim diffygion pwysig. 

62. Mae canfyddiadau’r tîm arolygu yn cydfynd â barn yr ysgol yn ei hadroddiad 
hunan-arfanu. 

 
63. At ei gilydd, mae safonau yn y gwersi a arsylwyd fel a ganlyn: 
 

Gradd 1 Gradd 2 Gradd 3 Gradd 4 Gradd 5 
42% 56% 2% - - 

 
64. Ar gyfer plant dan bump oed mae safonau ar draws y chwe maes dysgu fel a 

ganlyn: 
 
Meithrin 
 

Sgiliau iaith, llythrennedd a chyfathrebu Gradd 1 
Datblygiad personol a chymdeithasol  Gradd 1 
Datblygiad mathemategol Gradd 1 
Gwybodaeth a dealltwriaeth o’r byd Gradd 1 
Datblygiad creadigol Gradd 1 
Datblygiad corfforol Gradd 1 

 
Derbyn 
 

Sgiliau iaith, llythrennedd a chyfathrebu Gradd 1 
Datblygiad personol a chymdeithasol  Gradd 1 
Datblygiad mathemategol Gradd 1 
Gwybodaeth a dealltwriaeth o’r byd Gradd 1 
Datblygiad creadigol Gradd 1 
Datblygiad corfforol Gradd 1 

 
65. Mae’r safonau yn  y pynciau yn CA1 a CA2 fel a ganlyn: 
 

Pwnc Cyfnod Allweddol 1 Cyfnod Allweddol 2 
Cymraeg Gradd  2 Gradd 2 
Saesneg Dim yn berthnasol Gradd 2 
Mathemateg Gradd 2 Gradd 2 
Gwyddoniaeth Gradd 2 Gradd 2 
Dylunio a thechnoleg Gradd 3 Gradd 3 
Technoleg Gwybodaeth Gradd 2 Gradd 2 
Hanes Gradd 2 Gradd 2 
Daearyddiaeth Gradd 3 Gradd 2 
Celf Gradd 1 Gradd 1 
Cerdd Gradd 1 Gradd 2 
Addysg gorfforol Gradd 2 Gradd 2 
Addysg grefyddol Gradd 2 Gradd 2 

66. Mae safonau cyflawniad y disgyblion yn y gwersi yn llawer yn uwch  na tharged 
LLCC ar gyfer Cymru gyfan am 2007 sef 98% yn foddhaol(Gradd 3) a 65% yn 
dda neu’n well (Gradd 2). 

 
67. Mae ansawdd cyffredinol y ddarpariaeth ar gyfer plant dan bump oed yn 

briodol ar gyfer eu hanghenion ac mae’r plant yn gwneud cynnydd da iawn 
tuag at y Canlyniadau Dymunol ar gyfer Dysgu Plant. Mae canlyniadau 
gwaelodlin ar gyfer plant dan bump yn dangos bod ystod eu gallu pan 
ddechreuant yr ysgol yn eang ond bod y mwyafrif yn ganolig eu gallu 

 
68. Mae disgyblion AAA yn gwneud cynnydd da ac yn cyrraedd safonau da yn 

arbennig yn y sesiynau neilltuo lle dysgir hwy mewn grwpiau bach. Mae’r 
gynhaliaeth sensitif yn y  grwpiau hyn yn sicrhau hyder ac yn creu’r awydd 
ynddynt i gyfrannu pan fyddant yn rhan o’r dosbarth cyfan. 

 
69. Gan nad oes B6 yn yr ysgol nid oes canlyniadau profion cenedlaethol ar gyfer 

CA2. Dengys asesiadau athrawon yn CA2 fodd bynnag fod y disgyblion yn 
gwneud cynnydd da a bod yr ysgol yn debygol o wella ar y targedau a 
osodwyd ar ddiwedd CA2.  

 
70. Yn  CA1 mae canlyniadau asesiadau athro dros dair blynedd cyntaf yr ysgol yn 

dangos cynnydd cadarn. Yn y tri phwnc craidd mae’r ysgol wedi cyflawni’n 
uwch nag ysgolion lleol a chenedlaethol; mae’r DPC yn 100%. Cyflawnodd yr 
ysgol hefyd yn well nag ysgolion â’r un nifer o brydau bwyd am ddim. Nid oes 
gan yr ysgol batrwm tueddiadau eglur hyd yma a does dim gwahaniaeth 
arwyddocaol rhwng cyraeddiadau bechgyn na merched. Mae’r ysgol wedi 
gosod targedau er mwyn sicrhau fod mwy o ddisgyblion yn cyrraedd lefel tri 
mewn mathemateg. 

 
71. Mae sgiliau dwyieithrwydd y disgyblion yn datblygu’n dda iawn a’r ysgol yn 

cyflawni ei nôd fod pob un yn ddinasyddion dwyieithog erbyn cyrraedd 
unarddeg oed. Gallant droi o un iaith i’r llall ar lafar yn gysurus a gallant 
ddethol a throsi gwybodaeth o destunau yn y ddwy iath ar gyfer ymchwil 
bersonol. Dengys y disgyblion o gartrefi di-Gymraeg falchder eu bod yn 
ddwyieithog. 

 
72. Ar gyfer y plant dan bump, mae’r safonau yn y medrau allweddol ar draws y 

meysydd dysgu yn dda a dim diffygion pwysig. Ar draws CA1 a CA2 mae 
safonau gwrando yn dda gyda nodweddion eithriadol ac mewn siarad, darllen 
ac ysgrifennu mae nodweddion da a dim diffygion pwysig. Mae’r disgyblion yn 
darllen amrywiaeth o destunau ac yn ysgrifennu ar draws y pynciau mewn nifer 
o gyweiriau ac i wahanol bwrpasau a chynulleidfaoedd.  Anwastad yw’r 
safonau ar draws yr ysgol mewn rhifedd a TGCh; yn CA1 mae nodweddion da 
a dim diffygion pwysig ond yn CA2 mae nodweddion da yn gorbwyso diffygion. 
Nid yw’r disgyblion hþn yn gwneud digon o ddefnydd o’r cyfrifiadur yn y 
dosbarth ac nid ydynt yn ymarfer sgiliau rhifedd yn ddigonol i sicrhau eu bod 
yn gwella’n gyson. 

73. Mae ymwybyddiaeth y disgyblion o gyfleoedd cyfartal yn datbygu’n briodol. 

Sylweddolant bwysigrwydd hyn yn nhermau cymuned yr ysgol ac amryfaliaeth 
y byd; gwyddant bod cyfrifoldeb arnynt i helpu pobl llai ffodus. Caiff bechgyn a 
merched gyfleoedd cyfartal o fewn yr ysgol. 

 
74. Mae’r disgyblion ar draws yr ysgol yn gwybod yn hollol beth maent yn mynd i 

ddysgu yn eu gwersi; mae’r gefnogaeth gânt yn y dosbarth, y gweithdrefnau 
marcio a’r plenari yn cadarnhau eu hymwybyddiaeth o’r hyn maent i’w ddysgu. 
Rhoddir pwyslais arbennig gan yr ysgol ar rannu allnodau’r wers gyda’r 
disgyblion. 

 
75. Mae disgyblion yn gwneud cynnydd da mewn sgiliau personol a 

chymdeithasol. At ei gilydd cydweithiant yn dda mewn grwpiau ac yn 
annibynnol. Dablyga nifer sgiliau cymdeithasol fel aelodau o bwyllgorau’r ysgol 
er mai athrawon yn aml, sy’n cymryd y prif gyfrifoldebau gan nad oes eto 
ddosbarth 6 yn yr ysgol. 

 
76. Mae sgiliau creadigol y disgyblion yn datblygu’n dda trwy brofiadau mewn 

cerddoriaeth, celf a dawns ac mewn pynciau ar draws y cwricwlwm. Fodd 
bynnag, er bod y disgyblion yn aml yn datgan barn yn dda, ar brydiau nid yw 
tasgau ym mhob dosbarth yn CA2 yn hybu creadigrwydd y disgyblion mwyaf 
galluog.  

 
77. Mae eu sgiliau datrys problemau hefyd yn datblygu’n dda iawn mewn 

mathemateg ymchwiliol ac mewn gweithgareddau ymarferol mewn 
gwyddoniaeth a hanes.  

 
78. Mae ymddygiad  yn dda iawn. Mae disgyblion yn gwrtais ac yn ystyriol o eraill 

ac yn deall yn glir yr hyn ddisgwylir ganddynt. Symudant o gwmpas yr ysgol yn 
drefnus gan ddangos llawer o hunan-ddisgyblaeth. Gwyddant fod na 
ddisgwyliadau uchel ohonynt ac maent yn ymwybodol iawn o reolau’r ysgol. 

 
79. Mae agweddau at eu dysgu yn dda iawn. Dengys disgyblion ddiddordeb yn eu 

gweithgareddau ac maent yn dyfalbarhau â’u tasgau gan ddangos ymrwymiad 
a chwilfrydedd arbennig. Cydweithiant yn dda gyda’u cyfoedion gan gyflawni 
eu tasgau yn effeithiol. 

 
80. Mae’r cyfartaledd presenoldeb dros y tri thymor diwethaf fymryn o dan 95%. 

Mae’r ysgol yn gwneud pob ymdrech i annog a chodi lefelau presenoldeb gan 
ddefnyddio cymorth yr AALl pan fo angen. Cofrestrir y disgyblion yn ôl y 
gofynion statudol. 

 
81. Mae mwyafrif y disgyblion yn cyrraedd yr ysgol yn brydlon, ond mae unigolion 

sydd yn cyrraedd yn hwyr ac weithiau’n amharu ar ddechrau sesiwn. Mae’r 
ysgol yn ymwybodol iawn o’r sefyllfa hon ac yn cymryd camau priodol i’w 
gwella. 

Ansawdd yr addysg a’r hyfforddiant 
 
Cwestiwn allweddol 2: Pa mor effeithiol yw’r addysgu, yr hyfforddi a’r asesu? 
 
Gradd 1: da gyda nodweddion eithriadol 
 
82. Nid yw canfyddiadau’r tîm arolygu yn cydfynd â barn yr ysgol yn ei hadroddiad 

hunan-arfarnu gan i’r ysgol ddyfarnu gradd 2 i‘r cwestiwn allweddol hwn. 
 
83. Yn y gwersi a arsylwyd, barnwyd ansawdd yr addysgu fel a ganlyn: 
 

Gradd 1 Gradd 2 Gradd 3 Gradd 4 Gradd 5 
39% 59% 2% - - 

 
84. At ei gilydd mae ansawdd yr addysgu yn dda; mae nodweddion eithriadol yn 

amlwg mewn canran uchel o’r gwersi.  
 

85. Yn y gwersi a farnwyd yn eithriadol ceir: 
 

• cyflwyniadau  egniol a byrlymus a’r athrawon yn gwneud defnydd da o iaith ac 
mae eu disgwyliadau’n uchel; 

 
• strwythur clir i’r gwersi a’r gwaith wedi eu gynllunio’n ofalus ar gyfer gwahanol 

oed  a gallu; 
 
•  athrawon yn cyflwyno nod y wers yn glir, yn rheoli amser yn dda a’r plenari  

yn cadarnhau dealltwriaeth disgyblion. 
 
86. Yn y gwersi lle barnwyd bod yna nodweddion da a dim diffygion pwysig ceir: 

 
• defnydd amrywiol o strategaethau addysgu sy’n rhoi cyfle i’r disgyblion 

ddatblygu eu sgiliau a’u dealltwriaeth; 
 
• defnydd effeithiol o’r bwrdd gwyn rhyngweithiol i gefnogi’r cyflwyniadau ac i 

annog y disgyblion i gymryd rhan; 
 

• cwestiynnu pen agored sy’n annog y disgyblion i feddwl ac i ragfynegi 
canlyniadau; 

 
• cyfle i ddisgyblion ymholi a gweithio’n annibynol. 

 
87. Yn y canran fach iawn o wersi lle gwelwyd diffygion nid oes digon o her yn y 

gwersi ar gyfer disgyblion mwy galluog ac mae’r cyflwyniadau yn rhy hir. 
 

88. Mae ansawdd yr asesu yn dda gyda nodweddion eithriadol.  Paratowyd polisi 
asesu manwl sy’n darparu cyfarwyddyd clir.  Gweithredir y gweithdrefnau’n 
gyson ar draws yr ysgol. 

89. Nodir cyfleoedd asesu yn y cynlluniau, ac mae canfyddiadau’r asesu yn                    

dylanwadu ar y cynllunio sy’n dilyn. 
 
90. Cedwir nodiadau maes manwl gan yr athrawon sy’n nodi problemau unigolion a 

strategaethau i ymateb iddynt. 
 
91. Caiff y disgyblion gyfleoedd i hunan asesu eu gwaith yn rheolaidd ac maent yn 

gwerthuso agweddau o’u dysgu yn ystod y flwyddyn. 
 
92. Mae gan yr ysgol bolisi marcio ac ymateb i waith disgyblion effeithiol. Caiff  

gwaith y disgyblion ei farcio yn rheolaidd a gwneir defnydd effeithiol iawn o 
symbolau er mwyn annog y disgyblion i wneud gwelliannau. 

 
93. Cydymffurfia’r ysgol yn llawn  â’r gofynion statudol parthed adrodd nôl i’r rhieni.  

Cynhelir cyfarfodydd gyda’r rhieni ar gyfnodau penodol yn nhymor yr hydref a’r 
gwanwyn a darperir adroddiad ysgrifenedig i deulu pob disgybl tuag at ddiwedd 
tymor yr haf. Mae presenoldeb rhieni yn y cyfarfodydd yma dros 98%.  Mae 
strwythur amlwg a chlir i’r cyfarfodydd wedi ei nodi yn y polisi. Yr adeg yma 
hefyd yr adolygir CAUau disgyblion sydd ag AAA. 

 
94. Mae’r ysgol yn defnyddio cynllun yr AALl ar gyfer asesiad gwaelodlin; mae 

tystiolaeth o gynnydd disgyblion yn nodi’n glir fod yr ysgol yn rhoi gwerth 
ychwanegol i’w dysgu. 

 
95. Caiff data asesu’r ysgol ei ddadansoddi’n rheolaidd a’i gymharu gyda data lleol 

a chenedlaethol. Defnyddir cynllun tracio i fonitro cynnydd disgyblion unigol o’r 
dosbarth meithrin i fyny yn effeithiol iawn. 

 
96. Mae portffolios pynciol wedi eu creu ar gyfer holl feysydd y cwricwlwm. Maent 

yn ddogfennau gwerthfawr sy’n datblygu wrth i’r ysgol dyfu i’w llawn dŵf, ac 
maent yn cyflwyno syniadau a gwaith enghreifftiol defnyddiol yn ôl lefelau CC.  

 
Cwestiwn allweddol 3: Pa mor dda mae profiadau dysgu yn diwallu 
anghenion a diddordebau dysgwyr a’r gymuned ehangach? 
 
Gradd  1: da gyda nodweddion eithriadol. 
 
97. Nid yw canfyddiadau’r tîm arolygu yn cydfynd â barn yr ysgol yn ei hadroddiad 

hunan-arfarnu gan i’r ysgol ddyfarnu gradd 2 i’r cwestiwn allweddol hwn. 
 
98. Ar gyfer y blynyddoedd cynnar, mae’r cwricwlwm yn darparu profiadau 

cyfoethog iawn ar draws y chwe maes dysgu. Mae cynllunio manwl o dan 
themau penodol, yn sicrhau dilyniant yn y ddarpariaeth ar gyfer plant sy’n dair 
a phedair oed yn ogystal â pharedd profiadau ar gyfer plant o’r un oed. 

 
99. Mae’r ddarpariaeth gwricwlaidd ar gyfer disgyblion AAA yn briodol iawn i’w 

anghenion unigol ac mae mentrau megis ‘Dyfal Donc’ sy’n targedu rhai 
disgyblion yn    rhan effeithiol iawn. 

100. Mae’r cwricwlwm ar gyfer CA1 a CA2 yn eang a chytbwys ac yn diwallu 

anghenion y CC ac addysg grefyddol. Rhoddir amser dyladwy ar gyfer y 
pynciau unigol a gwneir cysylltiadau da rhwng nifer ohonynt megis dawns, 
cerdd a chelf i gyfoethogi’r ddarpariaeth.  

 
101. Ceir cynlluniau manwl ar gyfer pynciau’r CC ac addysg grefyddol; nodant 

allnodau clir ac ystyriant brofiadau blaenorol disgyblion. Gan nad  oes B6 yn yr 
ysgol mae’r cynlluniau yn dal yn y broses o ddatblygu ac yn cael eu mireinio’n 
barhaol ar gyfer anghenion yr ysgol. Mae gan y cydlynwyr pwnc wybodaeth 
dda am y ddarpariaeth gyfredol a’r mireinio sydd ei angen ar gyfer ysgol sy’n 
datblygu.  

 
102. Mae cynllunio ar gyfer y medrau allweddol yn datblygu ond hyd yma ni fu 

strwythur digon pendant i ymestyn y defnydd o’r sgiliau ar draws holl bynciau’r 
cwricwlwm. Yn ddiweddar bu’r ysgol yn flaengar wrth greu cynllun er mwyn 
sicrhau dilyniant gan gyfuno nodau’r sgiliau allweddol gyda thargedau unigol 
disgyblion. Nid yw’r strategaeth wedi dylanwadu’n llawn hyd yn hyn ar y 
ddarpariaeth. 

 
103. Ymatebodd yr ysgol yn dda iawn i ganllawiau ACCAC ar gyfer ABCh. Mae 

dogfennaeth yr ysgol yn glir ac mae cyfleoedd cyson ac effeithiol mewn amser 
cylch  i ddisgyblion drafod emosiynau a theimladau, pwysigrwydd ffrindiau a 
bwlian.  

 
104. Rhydd yr ysgol bwyslais mawr ar fwyta’n iach ac ar ailgylchu ac mae wedi 

ennill y wobr arian ar gyfer Ysgol Eco. Mae’r disgyblion yn ymwybodol o 
bwysigrwydd datblygiad cynaliadwy.  

 
105. Mae ymwybyddiaeth y disgyblion o ddinasyddiaeth yn datblygu’n dda iawn wrth 

iddynt sylweddoli’r angen i helpu pobl llai ffodus. Llai datblygedig yw eu sgiliau 
entrepeneraidd fodd bynnag. Dônt yn ymwybodol iawn o fyd gwaith wrth 
ddysgu am bobl sy’n helpu yn y gymuned a thrwy ymweliadau pobl sy’n 
gwneud swyddi anarferol yn y brifddinas. 

 
106. Mae’r ddarpariaeth ar gyfer datblygiad diwylliannol yn dda gyda rhai 

nodweddion eithriadol. Datblygir dealltwriaeth y disgyblion o ddiwylliannau 
eraill yn gyson drwy’r sylw blaenllaw a roddir i grefyddau eraill; mae 
cysylltiadau gyda Lesotho yn datblygu’n gyffrous. Rhoddir sylw effeithiol iawn 
i’r cwricwlwm Cymreig ar draws nifer fawr o bynciau gan gynnwys darpariaeth 
yn y ddwy iaith, celf, cerddoriaeth, hanes, daearyddaieth ac addysg gorfforol.   

 
107. Ceir naws ysbrydol yn y cyd-addoli ysgol gyfan lle caiff disgyblion gyfleoedd i 

fyfyrio a meddwl am agweddau o’u bywydau; yn y mwyafrif o’r dosbarthiadau 
cânt brofiadau ysbrydol wrth ymgymryd â thasgau sy’n ysgogi chwilfrydedd. 

 
108. Mae datblygiad moesol a chymdeithasol y disgyblion yn eithriadol. Mae rhannu 

negeseuon moesol yn nodwedd amlwg o ddarpariaeth yr ysgol ac mae 
disgyblion hþn yn mwynhau edrych ar ôl y rhai ifancaf. 

109. Mae gweithgareddau allgyrsiol, gan gynnwys clybiau ysgol yn CA2, yn gwneud 

cyfraniad eithriadol i ddarpariaeth gwricwlaidd yr ysgol. Wrth i’r ysgol dyfu 
mae’r cyfleoedd i ddisgyblion gymryd rhan mewn cystadlaethau tîm megis y 
cwis llyfrau, gweithgareddau’r Urdd a chwaraeon yn amlhau. 

 
110. Cyfoethogir profiadau disgyblion gan ymweliadau i’r gymuned a thu hwnt. 

Mae’r rhai ifancaf yn ymweld â fferm tra bod y rhai hŷn yn cael cyfleoedd 
eithriadol i ddatblygu sgiliau mathemateg trwy brosiect ym Mae Caerdydd, 
gweithio gyda grwpiau cerdd o safon uchel yn y brifddinas ac ymweld ag 
orielau ac amgueddfeydd. Mae beirdd plant enwog, cerddorion ac artisitiad yn 
ymweld â’r ysgol ac yn rhannu eu doniau gan hybu hyder y disgyblion yn eu 
meysydd.  

 
111. Mae gan yr ysgol bartneriaeth dda gyda’r rhieni. Ceir cysylltiad ysgrifenedig 

effeithiol trwy lythyron achlysurol, llawlyfrau ac adroddiadau penodol a phapur 
newydd ‘Bwrlwm y Berllan’. Mae’r prospectws ysgol ac adroddiad blynyddol y 
CLl i rieni yn cwrdd â gofynion statudol. 

 
112. Mae cymdeithas Ffrindiau y Berllan Deg yn cyfrannu’n dda yn ariannol ac 

mae’r ysgol yn gwerthfawrogi ymroddiad nifer o rieni.  
 
113. Mae rhieni yn helpu gyda nosweithiau cymdeithasol a chyngherddau ac mae 

nifer yn rhoi cymorth ar ymweliadau addysgol. Cânt gyfleoedd digonol i drafod 
gwaith y disgyblion mewn dwy noson agored. Pan ddaw eu plant â llyfrau 
darllen adref ysgrifennant sylwadau ar eu cynnydd ond ni dderbyniant 
sylwadau tebyg oddi wrth yr athrawon. Mae rhai rhieni yn gwneud cyfraniad 
sylweddol i godi safonau disgyblion trwy rannu eu harbenigedd ac maent i gyd 
yn awyddus i fod yn rhan o fywyd yr ysgol. 

 
114. Er mai cyfnod byr sydd ers i’r ysgol symud i’w chartref presennol mae 

cysylltiadau pendant wedi eu sefydlu gyda’r gymuned. Gwneir defnydd 
effeithiol o wasanaethau megis yr heddlu a’r llyfrgell i ddatblygu dealltwriaeth 
ac ymwybyddiaeth y disgyblion. Gwna’r ysgol yn fawr o’r cyfleoedd sydd yn 
cael eu cynnig gan y brifddinas i roi profiadau cyfoethog i’r disgyblion. 

 
115. Mae partneriaeth gyda’r clwstwr ysgolion Cymraeg yn dda iawn a’r penaethiaid 

yn cynnal cyfarfodydd cyson. Er nad oes disgyblion wedi trosglwyddo eto i 
Ysgol Glantaf mae’r pennaeth wedi ei chynnwys yn y cyfarfodydd trosglwyddo 
ac yn rhan o brosiectau sy’n deillio o’r cysylltiad rhwng y ddwy sector.  

 
116. Mae’r cysylltiad gyda chylchoedd meithrin yr ardal yn effeithiol a cheir 

cysylltiadau da iawn gyda phrifysgol sy’n hyfforddi athrawon yn lleol; derbynia’r 
ysgol athrawon dan hyfforddiant ar leoliad a gwnaiff defnydd da o gyfleusterau 
chwaraeon y brifysgol.  Mae hefyd yn derbyn myfyrwyr sy’n astudio datblygiad 
plant o goleg addysg pellach gyfagos. 

 
117. Mae gan yr ysgol bolisi penodol a chynllun i ehangu ei chysylltiad gyda 

diwydiant. Llwyddodd i gael nawdd oddi wrth westy ac archfarchnad leol ond 
nid yw’r ysgol wedi anfon  athrawon ar gyrsiau PBA.   

Cwestiwn allweddol 4: Pa mor dda yw’r gofal, yr arweiniad a’r cymorth i 
ddysgwyr? 
 
Gradd  2: nodweddion da a dim diffygion pwysig. 
 
118. Mae canfyddiadau’r tîm arolygu yn cydfynd â barn yr ysgol yn ei hadroddiad 

hunan-arfanu. 
 
119. Mae ansawdd y gofal, y gefnogaeth a’r canllawiau a gynigir i’r holl ddysgwyr yn 

gyson uchel ar draws yr ysgol. Mae polisiau a threfniadau yn eu lle i sicrhau 
gweithdrefnau cynnal ar gyfer pob disgybl. Ni welwyd unrhyw achos o fwlian yn 
ystod yr arolwg. 

 
120. Defnyddir amser cylch i roi cyfleoedd i ddisgyblion fynegi eu teimladau a’u barn 

ac i hybu amgylchedd ofalgar ac amddiffynol o fewn yr ysgol. Darperir 
mynediad cyfartal i ddisgyblion i bob agwedd o weithgareddau addysgol a 
gynigir gan yr ysgol beth bynnag fo’u rhyw a’u hîl. 

 
121. Mae’r gefnogaeth ar gyfer disgyblion ag AAA yn dda iawn ac mae 

gweithdrefnau da yn eu lle i sicrhau adnabyddiaeth gynnar o ddisgyblion sydd 
angen cefnogaeth bellach. Mae gan yr ysgol gysylltiadau cryf gyda 
asiantaethau allanol megis y seicolegydd addysg. 

 
122. Nid oes datganiad ar gyfer unrhyw ddisgybl ar hyn o bryd ond mae 30 disgybl 

ar y gofrestr AAA ac yn cael cefnogaeth o fewn yr ysgol gan aelod o staff yn y 
dosbarth ac mewn sesiynau neilltuo. Mae CAUau wedi eu darparu ar gyfer yr 
holl ddisgyblion sydd ar y gofrestr ac mae cysylltiad da rhwng yr athrawon 
dosbarth a’r athro cynnal a rhwng rheini a’r athrawon. 

 
123. Mae’r trefniadau mynediad ar gyfer disgyblion ac oedolion gyda anableddau 

corfforol yn dda iawn. Mae ardaloedd chwarae gwastad, toiledau anabl, 
mynediad gwastad i ddrysau llydan ac esgynydd i fynd i’r llawr uchaf. 

 
124. Mae trefniadau anwytho ar gyfer plant sy’n dechrau yn yr ysgol yn dda iawn. 

Cynhelir cyfarfodydd gyda’u rhieni a darperir pecyn gwybodaeth gan yr ysgol. 
Cyflwynir eu plant yn raddol i’r ysgol. Mae trefniadau ar gyfer disgyblion wrth 
iddynt symud i fyny’r ysgol yn dda. 

 
125. Cedwir cofrestri yn daclus a chânt eu harolygu’n gyson gan aelod o staff 

profiadol. 
 
126. Mae trefniadau i sicrhau iechyd a diogelwch disgyblion oddi fewn i’r ysgol yn 

effeithiol. Mae driliau tân yn digwydd yn rheolaidd ac mae’r athrawon wedi eu 
hyfforddi mewn gweithdrefnau ar gyfer gwacáu’r adeilad. Caiff offer ymladd tân 
ac allanfeydd eu gwirio’n rheolaidd ac mae’r gofalwr yn arolygu materion 
iechyd a diogelwch yn gyson. 

 
127. Mae nyrs yr ysgol a’r heddlu yn hybu bywyd iach a diogel. Mae rhaglenni ar 

faterion iechyd cyffredinol gan gynnwys paratoi ciniawau iach, camddefnyddio 
sylweddau a diogelwch y ffordd yn cael eu cyflwyno. 

128. Arolygir disgyblion yn dda yn ystod y dydd a chynhelir aesesiadau risg ar gyfer 

ymweliadau ysgol a digwyddiadau pwysig. 
 
129. Mae’r polisi  a’r gweithdrefnau  ar gyfer amddiffyn plant yn dda. Y pennaeth a’r 

dirprwy yw aelodau enwebedig y staff ac mae cyfrifoldeb penodol gan un 
llywodraethwr. Derbyniodd yr holl athrawon hyfforddiant ar faterion amddiffyn 
plant. 

 
130. Mae rheolau’r ysgol wedi eu harddangos yn glir ar y waliau. Mae’r disgyblion 

yn ymwybodol ohonynt ac o ddisgwyliadau’r ysgol. Mewn trafodaeth gyda’r 
arolygywyr, mynegodd y disgyblion  eu bod yn teimlo’n hapus a diogel o fewn 
yr ysgol. Ystyriant y cynllun ‘Bytis y Berllan’ fel trefniant positif i gefnogi 
disgyblion. 

 
131. Mae’r mwyafrif o’r staff wedi derbyn hyfforddiant dechreuol ar gyfer cymorth 

cyntaf a nifer wedi derbyn hyfforddiant dwys. 
 
132. Er bod arolygiaeth a threfniadau‘r ysgol ar gyfer derbyn a throsglwyddo 

disgyblion ar ddechrau a diwedd dydd yn effeithiol, mae gofid dybryd ynghylch 
diogelwch y disgyblion ac oedolion y tu allan i gampws yr ysgol ar yr 
amseroedd hyn. Trafodwyd dau fater iechyd diogelwch arall gyda’r pennaeth 
a’r CLl yn ystod yr arolwg. 

 
 
 

Arweinyddiaeth a rheolaeth 
 
Cwestiwn allweddol 5: Pa mor effeithiol yw’r arweinyddiaeth a’r rheolaeth 
strategol? 
 
Gradd 1: da gyda nodweddion eithriadol. 
 
133. Nid yw canfyddiadau’r tîm arolygu yn cydfynd â barn yr ysgol yn ei hadroddiad 

hunan-arfarnu gan i’r ysgol ddyfarnu gradd 2 i’r cwestiwn allweddol hwn. 
 
134. Mae arweinyddiaeth y pennaeth yn nodwedd eithriadol o’r ysgol. Mae’n gryf a 

phwrpasol ac wedi eu seilio ar strategaethau rheolaeth gan gynnwys ystod o 
bolisiau effeithiol. Mae’n flaengar gyda nifer o agweddau ym mywyd yr ysgol. 
ac yn sefydlu safonau uchel sy’n cael eu gwerthfawrogi gan yr athrawon; o 
ganlyniad mae’r ysbryd tîm sy’n bodoli ymhlith y staff yn eithriadol.  

 
135. Mae’r pennaeth a’r dirprwy yn gweithio ar y cyd yn dda ac yn rhan o dîm rheoli 

effeithiol ac effeithlon. Maent yn awyddus i sefydlu a hyrwyddo mentrau 
cenedlaethol yn yr ysgol. 

 
136. Mae arweinyddion blwyddyn a chydlynyddion pwnc yn cyflawni eu 

dyletswyddau yn dda iawn ac yn gwneud cyfraniad gwerthfawr i reolaeth 
strategol yr ysgol er nad yw eu rôl yn monitro’r pynciau wedi datblygu’n llawn.  

137. Mae rhaglen lawn ar gyfer datlygu staff yn ei lle; rhoddir cefnogaeth addas 

iddynt i gyd i ddiwallu eu hanghenion personol a rhai’r ysgol. Mae’r pennaeth 
wedi gorffen rhaglen Arweinyddiaeth ar gyfer Penaethiaid mewn Swydd yn 
llwyddiannus a’r staff wedi mynychu cyrsiau addas ar gyfer arweinyddiaeth 
pynciol. 

 
138. Sefydlwyd systemau effeithiol ar gyfer rheoli perfformiad y staff; rhennir y 

dyletswyddau hyn rhwng y pennaerh a’r dirprwy. Mae’r broses rheoli 
perfformiad yn cyfrannu tuag at blaenoriaethau’r ysgol ar gyfer gwariant. 

 
139. Mae’r CLl yn frwdfrydig ac yn wybodus a chefnogol o’r pennaeth a’r staff. Mae 

nifer o’r aelodau wedi bod ynghlwm gyda’r ysgol ers ei dechrau. Maent yn 
ymwybodol o sicrhau cydbwysedd yng nghymwysterau a sgiliau athrawon ac 
yn ceisio gweld darlun clir o anghenion yr ysgol wrth apwyntio athrawon 
newydd. Mae’r ysgol yn cydnabod yr angen i ddatblygu rôl y CLl parthed 
gwybodaeth a dealltwriaeth o bynciau’r cwricwlwm. 

 
140. Gosodir targedau realistig yn y CGY sy’n cael eu harolygu’n gyson. 
 
141. Mae ANG yn cael cefnogaeth sensitif a gofalgar ac mae’r ysgol wedi darparu 

llawlyfr defnyddiol ar gyfer athrawon dan hyfforddiant ar leoliad yn yr ysgol. 
 
142. Mae’r diwrnod ysgol yn mynd rhagddo yn effeithiol ac effeithlon ac mae 

trefniadau priodol yn eu lle i ddelio gyda phroblemau all godi. 
 
 
Cwestiwn allweddol 6: Pa mor dda y mae arweinwyr a rheolwyr yn arfarnu ac 
yn gwella ansawdd a safonau? 
 
Gradd 2: nodweddion da a dim diffygion pwysig. 
 
143. Mae canfyddiadau’r tîm arolygu yn cydfynd â barn yr ysgol yn ei hadroddiad 

hunan-arfanu. 
 
144. Mae’r adroddiad hunan-arfarnu a gynhyrchwyd gan yr ysgol yn glir a chryno. 

Mae’n nodi cryfderau a meysydd i’w datblygu ac wedi ei seilio ar yr ychydig 
dystiolaeth sydd ar gael i ysgol newydd ei sefydlu. 

 
145. Roedd y tîm arolygu yn cydfynd gyda barn yr ysgol yn y ddogfen hunan-

arfarnu mewn pedwar o’r cwestiynau allweddol. Yn y tri chwestiwn arall, 
dyfarnodd y tîm radd uwch gan bod yr ysgol wedi tanbrisio ei heffeithiolrwydd 
cyfredol a’i chynnydd yn yr amser byr ers y sefydlwyd hi. 

 
146. Mae cysylltiad clir rhwng y ddogfen hunan-arfarnu a’r CGY; mae y meysydd i’w 

datblygu yn ôl y broses hunan-arfarnu yn flaenoriaethau yn y CGY. 
 
147. Mae’r pennaeth, staff a’r CLL yn dangos ymrwmiad llwyr i safonau uchel. Er 

mai ychydig o dystiolaeth sy’n deillio o brofion cenedlaethol gwneir defnydd da 
ohonynt i wella safonau. 

148. Mae’r pennaeth wedi sefydlu diwylliant o hunan-arfarnu ymhlith y tîm o 

athrawon; o ganlyniad maent yn cydnabod yr angen am ddatblygiad 
proffesiynol parhaol. Mae’r cydlynwyr yn hunan-arfarnu eu pynciau yn effeithiol 
gan nodi’r cryfderau a’r diffygion. Yn gyffredinol, maent yn cydfynd gyda barn y 
tîm arolygu.  Fodd bynnag, gan nad yw eu rôl yn monitro dosbarthiadau wedi 
datblygu’n ddigonol, nid oes ganddynt fewnbwn llawn i’r CGY na’r broses 
hunan-arfarnu. Mae’r pennaeth yn monitro pob agwedd o waith yr ysgol a’r 
athrawon, ac yn adrodd yn ôl i unigolion. 

 
149. Mae’r CLl yn wybodus iawn o gryfderau’r ysgol a’r meysydd lle mae’n rhaid 

datblygu; mae aelodau yn dechrau datblygu eu hymwybyddiaeth o safonau yn 
y pynciau. 

 
150. Nid yw’r rhieni wedi cael cyfle i fod yn rhan o’r broses hunan-arfarnu hyd yma 

ac nid yw’r ysgol wedi trefnu holiaduron i gael eu barn. Mae’r disgyblion yn 
cael cyfle i roi barn ar eu gwaith ac yn raddol ddatblygu eu sgiliau yn y broses. 

 
Cwestiwn allweddol 7: Pa mor effeithlon mae arweinwyr a rheolwr wrth 
ddefnyddio adnoddau? 
 
Gradd 2: nodweddion da a dim diffygion pwysig. 
 
 
151. Mae canfyddiadau’r tîm arolygu yn cydfynd â barn yr ysgol yn ei hadroddiad 

hunan-arfanu. 
 
152. Mae ansawdd yr adeilad a’r tir o gwmpas yn dda iawn; mae’r ysgol wedi ei 

chartrefi mewn adeilad newydd, hardd a phwrpasol sy’n cynnig mynediad llawn 
I’r holl ddisgyblion, staff ac ymwelwyr. 

 
153. Gwneir defnydd da o’r holl ofod sydd ar gael i greu amgylchedd symbylus ar 

gyfer y disgyblion. Mae’r trefniadau ar gyfer defnyddio’r ystafelloedd gweigion 
ar gyfer arddangos gwaith celf, defnyddio cyfrifaduron, cerdd a  sesiynau ABCh 
yn dda. Mae arddangosfeydd ar draws yr ysgol yn lliwgar a threfnus ac yn 
dathlu ymdrechion disgyblion. 

 
154. Mae’r ysgol wedi gwneud cryn ymdrech i harddu’r tir o gwmpas gan gynnwys 

paentio gemau ar yr iard wastad. Mae lle digonol i’r disgyblion chwarae yn 
ystod amser egwyl a chinio. Crewyd ardal chwarae ar wahân ar gyfer y 
dosbarth meithrin ond nid oes ardal gyffelyb ar gyfer plant yn y dosbarth 
derbyn. Mae ffens o amgylch perimedr yr ysgol yn hybu diogelwch disgyblion. 

 
155. Mae’r holl staff addysgu yn meddu ar gymhwysterau addas ac mae eu 

cyfrifoldebau yn cydfynd â’u hyfforddiant cychwynnol neu eu diddordebau.  Mae 
eu rôl  fel cydlynwyr pwnc wedi ei ddiffinio’n glir ac mae hyn yn arwain at rannu 
gwybodaeth ac arbenigedd a chyfnewid dosbarthiadau sy’n cael effaith bositif 
ar safonau ac addysgu ar draws yr ysgol 

156. Mae’r ysgol eisioes wedi dechrau ar fentrau sydd yn dod i rym ym mis Medi sef 

rhyddhau athrawon o ofal eu dosbarth am gyfnod pob wythnos; mae’r 
trefniadau ar gyfer gwneud hyn yn eithriadol o effeithiol  

 
157. Mae’r ysgol yn buddsoddi’n ddoeth mewn cyrsiau HMS amrywiol, ac mae yna 

drefn glir o raeadru’r wybodaeth o gyrsiau a’i gofnodi yn y ffeiliau pwnc.  
 

158. Mae holl staff yr ysgol gan gynnwys ysgrifenyddes yr ysgol, staff y gegin a 
goruchwylwyr yn chwarae rhan amlwg a llawn ym mywyd yr ysgol. Mae’r 
gofalwr yn gwneud cyfraniad pwysig i’r ysgol ac yn gwneud ei ddyletswyddau 
yn effeithiol ac yn effeithlon. 

 
159. Mae gan yr ysgol nifer o gynorthwy-yddion dosbarth; maent yn hollol 

ymwybodol  o’u rôl ac yn effeithiol ynddynt a defnyddir eu hamser yn dda. Mae 
nifer o athrawon cerdd teithiol yn cyfrannu’n effeithiol at brofiadau disgyblion. 

 
160. Mae’r adnoddau ar gyfer addysgu a dysgu yn dda ar draws yr holl bynciau. 

Mae’r offer ar gyfer y dosbarth meithrin, sy’n cynnwys ystod eang o deganau 
mawr yn ogystad a’r ystod o offerynnau a gedwir yn yr ystafell gerdd, yn dda 
iawn. Defnyddir y byrddau gwyn rhyngweithiol yn effeithiol dros ben yn yr holl 
ddosbarthiadau. 

 
161. Mae’r ysgol yn sicrhau gwerth am arian drwy fynnu cytundebau lefel 

gwasanaeth a hefyd sicrhau amcan bris o nifer o gwmniau ar gyfer gwaith sydd 
i’w wneud.Mae cyfarfod tymhorol o is-bwyllgor cyllid y CLl yn monitro gwariant o 
gyllideb yr ysgol yn effeithiol. 

 
162. Derbynia’r ysgol gyllid ychwanegol yn flynyddol i’w chynorthwyo i ddatblygu i’w 

llawn dŵf.  Golyga hyn iddi gario ymlaen swm sylweddol o fwy na 5% o gyllideb 
yr ysgol o un flwyddyn i’r llall.  Er bod y CLl a’r pennaeth wedi trafod cynlluniau 
ar gyfer y gwariant drwy nodi blaenoriaethau adnoddau dynol a ffisegol nid yw’r 
ysgol yn cynllunio a chofnodi’r gwariant yma yn ddigon sustematig yn ei dogfen 
CGY. Serch hynny mae’r ysgol yn rhoi gwerth da iawn am arian. 

 
 
 

Safonau a gyflawnir mewn pynciau a meysydd dysgu 
 
Plant dan bump 
 
Sgiliau iaith, llythrennedd a chyfathrebu 
 
Gradd 1: da gyda nodweddion eithriadol 
 
Nodweddion da 
 
163. Yn y dosbarth meithrin mae plant yn gwrando’n dda iawn ar nifer o storiau ac ar 

gyflwyniadau a chyfarwyddiadau oedolion. Mae’r plant yn defnyddio geiriau 
cyfarwydd a nifer o ffurfiau brawddegol yn hyderus i drafod eu anghenion, eu 
gweithgareddau dosbarth, newyddion y dydd a lleoliad pethau. Ynganant y 
patrymau iaith a ddysgant drwy hwiangerddi a chaneuon iaith yn glir a 

dealladwy iawn. Gallant enwi ystod eang o anifeilaid y fferm a’r môr yn gywir. 
Maent yn deall sut mae trafod llyfr ac yn uniaethu’n frwdfrydig gyda 
chymeriadau stori; rhagfynegant ddigwyddiadau a disgrifiant gynnwys eu hoff 
storiau. Maent yn gwneud marciau ar bapur ac mae nifer yn gallu ffurfio 
llythrennau yn gywir. 

 
164. Yn y derbyn mae plant yn gwrando’n astud ar storiau. Defnyddiant iaith briodol 

wrth chwarae rôl ac mae eu gallu i adalw iaith dechnegol yn datblygu’n dda 
iawn. Gallant ynganu enwau dyddiau’r wythnos, misoedd a thymhorau’n glir. 
Mae nifer yn siarad yn fyrlymus wrth iddynt ymgymryd â’u gweithgareddau ac 
yn ymateb yn dda iawn pan gânt eu holi. Gallant ddisgrifio yr anifeilaid welsant 
ar daith i fferm. Defnyddiant eirfa disgrifiadol megis ‘tew’ a ‘thenau’ yn gywir. 
Adeiladant eiriau ac ysgrifennu rhestri syml o bethau sy’n nodweddi’r Gwanwyn 
yn effeithiol. Mae’r mwyafrif yn hyderus wrth ysgrifennu eu henwau’n gywir 
mewn sialc ar yr iard a gallant restri nifer o eiriau yn dechrau gyda ‘p’ er 
enghraifft. Maent yn tangopio’n brawddegau yn briodol a nifer yn gallu 
ysgrifennu geiriau a phatrymau brawddegol byr yn annibynnol.   

 
Diffygion 
 
165. Nid oes diffygion arwyddocaol. 
 
Datblygiad personol a chymdeithasol 
 
Gradd 1: da gyda nodweddion eithriadol 
 
Nodweddion da 
 
166. Yn y dosbarth meithrin mae plant yn gwybod bod disgwyliadau arnynt i 

gydymffurfio a dilyn rheolau’r dosbarth er mwyn cyd-chwarae a chyd-weithio’n 
hapus. Maent yn gallu cyflawni tasgau mewn grwpiau, parau ac yn annibynnol a 
chadwant ar dasg am gyfnodau priodol. Symudant yn hyderus o un 
weithgareddd i un arall yn ystod y sesiwn ac mae eu dealltwriaeth o drefn y 
dosbarth yn eithriadol. Sylweddolant bod cyfnodau ar gyfer gwrando ac 
ymatebant yn ddisgybledig iawn wrth eu cofrestru ac arosant eu tro yn ddiddig 
a rhoi chwarae teg i eraill. Deallant bwysigrwydd gofalu am ei gilydd ac am offer 
y dosbarth a bod arnynt gyfrifoldeb i dacluso ar ddiwedd gweithgaredd. 

 
167. Mae plant y derbyn yn deall pwysigrwydd gwneud ffrindiau er mwyn cyd-

chwarae’n hapus. Cydweithiant yn dda iawn mewn grwpiau wrth iddynt greu 
model o fwgan brain. Dewisiant ddeunyddiau yn synhwyrol a parchant 
gyfraniad ei gilydd. Mae ganddynt ymwybyddiaeth dda iawn o’r angen i roi gofal 
mawr i bob anifail a bod anghenion  anifeiliaid yn wahanol. Deallant bod angen 
gwisgo dillad addas ar gyfer gwahanol fathau o weithgareddau dosbarth a bod 
glendid personol megis golchi dwylo yn bwysig iawn. Mae eu hymddygiad wrth 
iddynt gymryd rhan mewn sesiynau torfol ysgol gyfan yn glodwiw. Maent yn 
hyderus a hapus iawn i gyfathrebu gydag oedolion. 

Diffygion 
 
168. Nid oes diffygion arwyddocaol 
 
 
Datblygiad mathemategol 
 
Gradd 1: da gyda nodweddion eithriadol 
 
Nodweddion da 
 
169. Mae plant yn y dosbarth meithrin yn gallu cyfrif ymlaen i ugain ac mae’r 

mwyafrif yn gallu adnabod rhifau un ffigwr a ffurfio nifer ohonynt yn gywir a 
thaclus. Maent yn cadarnhau eu hymwybyddiaeth o rifau yn dda iawn mewn 
caneuon rhif.Gallant enwi siapiau dau ddimensiwn yn gywir, gyfatebu lliwiau 
wrth adeiladu gwrthrychau a threfnu dilyniant cywir o ran lliw a siap. Maent yn 
deall y cysyniadau sy’n gysylltiedig â ‘llawn’ a ‘gwag’ wrth chwarae yn y tywod 
a’r dŵr. Ymgyfarwyddant gyda darnau arian a’u pwrpas wrth eu trafod yn ‘Caffi 
Sali Mali’.  

 
170. Mae plant y derbyn yn gallu adnabod ac ail greu patrymau syml a dosbarthu 

gwrthrychau yn ôl maint a lliw. Gallant drefnu rhifau a chyfri nôl a blaen yn 
hyderus a chywir; gallant adio dau i rai rhifau. Gallant nodi siapiau cymesurol ac 
maent yn gyfarwydd iawn gyda siapiau dau a thri dimensiwn. Defnyddiant iaith 
gymharol megis ‘trwm’ ac ‘ysgafn’ mewn cyd-destunau cywir a datblygant 
ymwybyddiaeth dda o gysyniadau cynhwysedd wrth drafod ‘llawn’ a ‘gwag’. 
Defnyddiant arian drwy chwarae rôl ac maent yn ymwybodol o’i rôl yn y broses 
prynu a gwerthu. Maent yn gyfarwydd â chysyniadau yn gysylltedig gyda 
phwyso a mesur. 

 
Diffygion 
 
171. Nid oes diffygion arwyddocaol. 
 
 
Gwybodaeth a dealltwriaeth o’r byd 
 
Gradd 1: da gyda nodweddion eithriadol 
 
Nodweddion da 
 
172. Mae plant yn y dosbarth meithrin yn deall mai cynefin rhai anifeiliaid yw’r môr a 

bod creaduriaid rhyfeddol yn byw o dan y dðr. Wrth edrych trwy chwyddwydr 
arsylwant yn fanwl ar nodweddion a siapiau trychfilod bach. Mae ganddynt 
ddealltwriaeth dda iawn o nodweddion y tymhorau, sut gall y tywydd amrywio ar 
draws y flwyddyn a pham fod rhaid gwisgo’n addas ar gyfer gwahanol fathau o 
dywydd. . Gwerthfawrogant y gellir defnyddio gwahanol fathau o ddeunyddiau 
ar gyfer gwisgoedd. Sylweddolant mai’r gwynt a’r haul sy’n sychu’r dillad ar y 
lein. Deallant yn glir beth yw rôl cwsmer a gweinydd mewn caffi. 

173. Mae gan y plant derbyn ymwybyddiaeth dda iawn o fyd gwaith o ganlyniad i 

ymweliad gan feddyg sy’n dangos agweddau o’i waith a’r offer a wisg sy’n 
angenrheidiol. Gwyddant beth yw swyddogaeth plismon a llyfrgellydd yn y 
gymuned. Deallant beth sydd angen ar blanhigion i dyfu ac mae ganddynt 
wybodaeth dda iawn am anifeiliad y fferm; gallant nodi bethau sydd yn wahanol 
rhwng y wlad a’r dref. Deallant y cynhwysion a’r broses sy’n angenrheidiol a’r 
gyfer gwneud ysgytlaeth blasus. Maent yn didoli dillad yn gywir iawn yn ôl eu 
haddasrwydd at wahanol dywydd. Gwyddant y gwahaniaeth rhwng dydd a nos 
a gallant enwi rhai ffynonhellau golau. Sylweddolant bod rhai gwrthrychau yn 
gallu arnofio ond bod rhai yn suddo mewn dŵr. Maent yn deall bod teganau 
heddiw yn wahanol i rai slawer dydd a sylweddolant yr hyn sydd yn bosibl ei 
wneud trwy ddefnyddio’r cyfrifiadur. 

 
Diffygion 
 
174. Nid oes diffygion arwyddocaol. 
 
 
Datblygiad creadigol 
 
Gradd 1: da gyda nodweddion eithriadol 
 
Nodweddion da 
 
175. Mae plant yn y dosbarth meithrin yn dewis gwahanol gyfryngau yn hyderus wrth 

greu lluniau o fywyd o dan y môr. Gweithiant yn dda gyda phensiliau, sialc, 
paent a chreonau a gludiant ddefnydd yn effeithiol. Chwaraent rôl yn arbennig o 
realistig gan ffugio dyletswyddau yn gysylltiedig gyda’r swyddi yn dda iawn. 
Maent yn dangos ymwybyddiaeth dda iawn o guriad wrth iddynt drin nifer o 
offerynnau didraw yn gywir a chreu synau effeithiol. Cydganant nifer o alawon 
traddodiadol a chaneuon iaith yn effeithiol gan wneud ystumiau a symudiadau 
priodol; dangosant ymwybyddiaeth dda iawn o’r angen i gadw mewn tiwn. 

 
176. Mae plant y derbyn yn arbrofi’n effeithiol gyda phaent wrth ysgwyd brwsys a 

chymysgu lliwiau. Creant batrymau ailadroddus diddorol iawn a lluniau realistig 
gan ddefnyddio paent. Gwnânt ddewisiadau da iawn o ddeunyddiau a 
dangosant greadigrwydd yn eu celf. Gweithiant ar y cyd yn dda i wneud collage 
a modelau a thynnant luniau effeithiol o wahanol ddulliau o deithio mewn paent. 
Gwrandawant ar gerddoriaeth yn rheolaidd ac ymatebant yn briodol iddo a 
chanant hwiangerddi yn frwdfrydig iawn ac yn dangos cynnydd da yn eu 
hymwybyddiaeth o ddeinameg, curiad a thraw. Chwareant rôl yn y filfeddygfa 
yn effeithiol iawn gan ddatblygu ymwybyddiaeth o swyddogaeth y lle a swyddi’r 
bobl sy’n gweithio yno. 

 
Diffygion 
 
177. Nid oes diffygion arwyddocaol. 

Datblygiad corfforol 
 
Gradd 1: da gyda nodweddion eithriadol 
 
Nodweddion da 
 
178. Mae plant y dosbarth meithrin yn datblygu sgiliau  dringo, llithro, gwthio, dal, 

taflu ac anelu pêl yn eithriadol o dda y tu allan i’r dosbarth. Dringant a 
disgynnant oddi wrth lithren yn ddiogel a defnyddiant ystod o beli bach a mawr i 
wahanol bwrpasau yn effeithiol iawn. Maent yn taflu ac anelu cylchoedd mawr 
yn fedrus ac mae nifer yn gallu eu rheoli’n dda iawn. Gallant drin offer 
ysgrifennu, paentio a gludio yn effeithiol iawn a gallant drafod y llygoden i 
symud y cyrchwr i’w briod le. Maent yn trin a thrafod darnau jigso yn ddeheuig 
a defnyddiant flociau yn dda iawn i greu tyrrau. Maent yn datblygu sgiliau da 
iawn wrth iddynt farchogaeth nifer o wahanol feiciau gan dywys rhai o’u 
cyfoedion yn ddiogel wrth iddynt lywio beiciau’n ofalus. 

 
179. Mae plant y derbyn yn troi tudalennau mewn llyfrau yn ddeheuig. Defnddiant 

bypedau yn effeithiol iawn a gallant ddefnyddio amrywiaeth o offer ysgrifennu 
yn briodol iawn. Gallant rolio, gwasgu a thorri clai i’r siâp y dymunant a 
defnyddiant offer yn y tywod yn effeithiol ac yn gallu llenwi cynhwysyddion yn 
llawn a hanner llawn trwy balu gyda rhaw yn ddidrafferth. Arllwysant ddŵr o un 
cynhwysydd i’r llall yn annibynnol a defnyddiant flociau a lego o wahanol faint 
yn effeithiol wrth greu adeiladau o bob math. Maent yn datblygu sgiliau 
cydbwyso da iawn ar y si-so y tu allan i’r dosbarth.    

 
Diffygion 
 
180. Nid oes diffygion arwyddocaol. 
 
 
Cymraeg 
 
 Gradd 2:    nodweddion da a dim diffygion pwysig   Cyfnod Allweddol 1 
 Gradd 2 :   nodweddion da a dim diffygion pwysig     Cyfnod Allweddol 2 
 
Nodweddion da 

          
181. Ar draws yr ysgol mae disgyblion yn gwrando’n dda ac mae eu hiaith lafar yn 

elwa o glywed yr amrywiaeth o dafodieithoedd sydd gan yr athrawon. 
 

182. Yn CA1 mae disgyblion yn ymwybodol iawn o batrymau iaith ac yn ymdrechu i 
fod yn gywir wrth rhoi ymatebion  i gwestiynau am storiau a sylwadau ar eu 
cynnwys.  

 
183. Rhannant wybodaeth am eu tasgau yn hyderus gyda’u cyfoedion, gan ddisgrifio 

eu gweithgaredau’n glir a dealladwy. Dechreuant fynegi barn yn hyderus. 
 

184. Mae disgyblion CA1 yn darllen yn rhugl yn ôl eu hoed a’u gallu; dangosant 
fwynhâd mewn print a chywreinrwydd am gynnwys llyfrau ac uniaethant gyda 

chymeriadau   storiau yn dda. Rhagfynegant storiau yn briodol a dangosant 
ymwybyddiaeth dda o ddilyniant a threfn ynddynt. Yn B2 maent yn deall 
terminoleg llyfr wrth iddynt drafod mynegai a chynllunio clawr i lyfr gwybodaeth 

 
185. Mae disgyblion yn gwneud datblygiad da yn eu sgiliau gwrando a thrafod yn 

CA1Darllenant destunau amrywiol o’r byrddau gwyn rhyngweithiol yn rhugl a 
hyderus. Maent yn ymgyfarwyddo’n dda iawn gyda darllen ystod eang o lyfrau 
ac yn ehangu eu gwybodaeth o sut mae llyfrau yn gweithio. 

 
186. Mae disgyblion B1 yn adeiladu geiriau yn dda gan arbrofi gyda rhai sy’n odli ac 

sy’n ymdebygu. Maent yn deall bod dilyniant a threfn yn bwysig yn eu 
hysgrifennu. 

 
187. Mae disgyblion B2 yn datlygu’n dda wrth ysgrifennu i wahanol bwrpasau. 

Lluniant bosteri am ras falwn a newyddion priodol am y digwyddiad, creant 
lythyrau pwrpasol yn diolch ar ôl ymweliad â fferm, yn ogystal â gwahoddiadau 
deniadol i barti a chyfarwyddiadau syml ar sut i wneud bisgedi. 

 
188. Yn B3 mae disgyblion yn datblygu sgiliau ysgrifennu da wrth iddynt drin 

geiriau’n gryno mewn cerddi acrostig, adroddiadau papur newydd am Gantre’r 
Gwaelod a llythyron diddorol at Bendigeidfran.  

 
189. Datblyga disgyblion B4 eu gallu i ysgrifennu’n aeddfed wrth iddynt lunio 

adroddiadau papur newydd am ddaeargryn a llunio hunanbortreadau a 
disgrifiadau.  Ymatebant yn dda i ymweliad gan y bardd Ceri Wyn Jones i’w 
ysgogi i drin geiriau’n feddylgar. Deallant bwysigrwydd iaith gryno wrth anfon 
ebost. 

 
190. Mae disgyblion B5 yn mynegi barn yn effeithiol wrth drafod hela llwynogod ac 

yn defnyddio iaith berswadiol yn ofalus. Mae eu gwaith ysgrifenedig yn 
aeddfedu wrth iddynt ddefnyddio cymariaethau yn eu hysgrifennu creadigol. 
Lluniant ddisgrifiadau da mewn tasgau yn ymateb i stori ‘Yr Hen Wraig a’r 
Pedwar Sðn’. 

 
191. Mae llawysgrifen, sillafu a sgiliau defnyddio geiriadur yn datblygu’n dda ar 

draws yr ysgol. 
 
Diffygion 

        
192. Nid oes diffygion arwyddocaol ond cyfyng yw sgiliau ysgrifennu ymestynnol 

disgyblion mewn rhai dosbarthiadau yn enwedig yn CA2. 
 
 
Saesneg 
 
Gradd 2: nodweddion da a dim diffygion pwysig  Cyfnod Allweddol 2 
 
193. Yn unol â pholisi’r AALl ar gyfer ysgolion Cymraeg, ni ddysgir Saesneg yn CA1. 

Nodweddion da 
 
194. Mae disgyblion ar draws y cyfnod allweddol yn gwrando’n dda iawn ar storiau 

mewn sesiynau darllen grðp ac yn trafod ac ateb cwestiynau yn gywir ar 
gynnwys a rhediad y llyfr. Maent yn darllen yn hyderus ar goedd ac yn newid y 
llais ac yn rhoi ystyriaeth briodol i sut mae darllen ffeithiau, disgrifiadau neu 
ddeialog. 

 
195. Datblyga gwybodaeth am iaith disgyblion yn dda wrth iddynt ddeall nifer o 

reolau sillafu a gwneud defnydd da o rannau ymadrodd. 
 
196. Yn B3 mae disgyblion yn dysgu patrymau geiriol a diweddebau berfau yn 

effeithiol. tra yn B4 a B5 maent yn dysgu sut i ddefnyddio adferfau, 
ansoddeiriau a chysyllteiriau yn briodol er mwyn creu naws diddorol i’w gwaith. 

 
197. Mae disgyblion B3 yn deall sut mae stori a bod cymeriadau, lleoliad a chynllun 

yn nodweddion pwysig o waith creadigol. Maent yn llunio disgrifiadau diddorol, 
llythyrau priodol a chyfarwyddiadau clir a threfnus ac maent yn deall y 
gwahaniaethau rhwng ysgrifennu sgript, deialog a stori. 

 
198. Mae disgyblion B4 yn creu posteri effeithiol a barddoniaeth dychmygus ac yn 

B5 gallant gofnodi gwybodaeth mewn trefn i greu adroddiad; ysgrifennant 
bortread ac o safbwynt cymeriad arall yn effeithiol. Ar ben uchaf yr ysgol maent 
yn gallu cywain gwybodaeth o lyfrau ffeithiol yn effeithiol o stori ‘Who’s afraid of 
the Bwgan Wood’ a chwedlau adnabyddus  a astudiant. 

 
199. Mae sgiliau llawysgrifen disgyblion a’u defnydd o eiriaduron a thesawrau yn 

datblygu’n dda. 
  
Diffygion 
 
200. Nid oes diffygion arwyddocaol ond cyfyng yw sgiliau ysgrifennu ymestynnol 

disgyblion. 
 
 
Mathemateg 
 
 Gradd 2:  nodweddion da a dim diffygion pwysig   Cyfnod Allweddol 1 
 Gradd 2:  nodweddion da a dim diffygion pwysig    Cyfnod Allweddol 2 
 
Nodweddion da 
 
201. Mae disgyblion ar draws yr ysgol yn defnyddio ystod o strategaethau i’w 

cynorthwyo i ddatrys problemau.  Maent yn adnabod patrymau ac yn eu 
defnyddio yn hyderus wrth ymateb i gwestiynau a thasgau.   

 
202. Gwnâ’r disgyblion ddefnydd helaeth o gemau mathemategol i hyrwyddo a 

chefnogi eu dysgu; datblygant eirfa mathemategol da wrth eu chwarae. . 

203. Mae’r disgyblion ar draws  yr ysgol yn ymwybodol o batrymau rhif ac mae 

ganddynt wybodaeth dda am ffeithiau rhif.  Gall y disgyblion ieuengaf yn CA1 
ddefnyddio eu gwybodaeth am adio a thynnu i ddatrys problemau.  Mae 
disgyblion CA2 yn deall y berthynas rhwng dyblu a haneru, a  defnyddiant y 
dulliau hyn i gynnig atebion i waith mwy cymhleth mewn lluosi a rhannu. 

 
204. Yn ôl eu hoed a’u gallu medda’r disgyblion ar ddealltwriaeth dda o werth lle a 

medrant ddatrys problemau yn hyderus. Mae tasgau ymchwiliol mewn cyd-
destun perthnasol er enghraifft  llunio rhwyd neu focs  yn cyfrannu’n fawr at 
ddatbygu sgiliau mathemateg ymchwiliol ar draws CA2. 

 
205. Yn CA2 mae’r disgyblion yn adeiladu’n briodol ar waith CA1. Datblygant sgiliau 

datrys problemau a medrant egluro’r strategaethau ddefnyddiant  i’w datrys. 
Datblygant ddealltwriaeth gadarn o’r bedair rheol fathemategol. 

 
206. Mae gwybodaeth a dealltwriaeth  y disgyblion  o siâp yn datblygu’n dda ar 

draws yr ysgol: medrant adnabod nodweddion siapiau dau ddimensiwn a thri 
dimensiwn a defnyddiant y wybodaeth  mewn amrywiol feysydd mathemategol. 

 
207. Datbyga’r disgyblion hŷn yn CA2 ddealltwriaeth dda o  gysyniadau 

mathemategol cymleth megis rhifau positif a negatif. Mae eu dealltwriaeth o 
fesur ac onglau yn datblygu’n dda wrth iddynt symud ar draws yr ysgol.   

 
Diffygion 
 
208. Nid oes diffygion arwyddocaol. 
 
 
Gwyddoniaeth 
 
 Gradd 2: : nodweddion da a dim diffygion pwysig  Cyfnod Allweddol 1 
 Gradd 2 :  nodweddion da a dim diffygion pwysig  Cyfnod Allweddol  2 
 
Nodweddion da 

          
209. Mae disgyblion y ddau gyfnod allweddol yn datblygu gwybodaeth wyddonol dda 

yn ôl eu hoed a’u gallu. Deallant y cysyniad o brawf teg. Maent yn rhagfynegi, 
gofyn cwestiynau a gwneud arbrofion;  cofnodant a gwerthusant eu gwaith yn 
briodol. 

 
210. Ar draws yr ysgol, mae disgyblion yn dysgu terminoleg gwyddonol da ac yn eu 

hadalw yn ddidrafferth mewn gwersi atgyfnerthu cyson. 
 
211. Yn yr holl ddosbarthiadau mae gan ddisgyblion wybodaeth dda iawn o fwyta’n 

iach a gallant ddisgrifio elfennau allweddol deiet gytbwys, ddigonol ac amrywiol. 
Mae’r fwydlen a’r ryseitiau a arddangosir yn ‘Caffi Cae’r Berllan’ yn dangos 
gallu disgyblion B1 a B2 i gynllunio byrbrydau iach sy’n cynnwys tatw pôb, 
salad llysiau a salad ffrwythau. 

212. Yn CA1 mae disgyblion yn gwybod y gwahaniaeth rhwng pethau byw a phethau 

anfyw. Arsylwant yn dda mewn gweithgareddau ymarferol ar blanhigion ac 
anifeiliaid. Siaradant am yr amodau sydd eu hangen er mwyn i bethau oroesi. 

 
213. Mae disgyblion CA1 yn dysgu’n effeithiol am gylch bywyd y pili pala. Gwyddant 

enwau a phwrpas nifer o rannau’r corff yn ogystal â gwahanol ddeunyddiau a’u 
nodweddion a’u haddasrwydd, grymoedd a ffynhonellau golau a sŵn. 

 
214. Yn CA2 mae disgyblion yn meddu ar wybodaeth dda am y planedau, 

deunyddiau a’u priodweddau, grymoedd a’r gadwyn fwyd ac mae ganddynt 
wybodaeth fanylach am bethau byw. 

 
215. Mae disgyblion ar draws yr ysgol yn defnyddio chwyddwydrau yn dda i arsylwi 

manylion ac yn defnyddio systemau priodol ar gyfer mesur cynhwysedd, mass 
a llinoledd. Mae disgyblion hŷn yn defnyddio’r meicrosgôp digidol yn dda. 

 
Diffygion 

 
216. Nid oes diffygion arwyddocaol. 
 
 
Dylunio a thechnoleg 
 
 Gradd 3:  nodweddion da yn gorbwyso diffygion   Cyfnod Allweddol 1 
 Gradd 3:  nodweddion da yn gorbwyso diffygion   Cyfnod Allweddol 2 
 
Nodweddion da 
 
217. Mae mwyafrif y disgyblion yn ymwybodol o’r broses gynllunio. Creant gynlluniau 

syml a dewis deunyddiau priodol ar gyfer eu prosiectau. Yn y ddau gyfnod 
allweddol maent yn cymhwyso eu sgiliau mewn pynciau eraill megis 
mathemateg a gwyddoniaeth i’w helpu gyda dylunio a thechnoleg. 

 
218. Yn y ddau gyfnod allweddol mae disgyblion yn creu cardiau, gyda rhannau 

symudol syml ar gyfer Nadolig a Pasg. Mae’r disgyblion ifancaf yn gwneud 
cardiau ’pop up’ a’r rhai hþn yn defnyddio liferi a cholynnau(pivots) i alluogi’r 
rhannau i symud. 

 
219. Yn CA1 mae disgyblion yn gwneud fframiau lluniau syml ac effeithiol gan 

ddefnyddio coesau lollipop a glud. 
 
220. Mae disgyblion CA1 yn ymwybodol o’r angen am lendid a diogelwch wrth iddynt 

wneud salad ffrwythau. Golchant eu dwylo a defnyddiant offer yn ofalus. Maent 
yn gwerthuso’r gwaith gorffenedig ac yn gallu cynnig sylwadau priodol ar sut y 
gellir gwella eu gwaith. 

 
221. Yn CA2 mae disgyblion yn cynllunio a gwneud bagiau i ddal arian. Mae rhai o’r 

cynlluniau grewyd yn dangos eu bod yn defnyddio deunyddiau penodol ac yn 
addurno eu cynnyrch yn dda.  

222. Yn B4 a B5 mae disgyblion yn cynllunio bocsys i gadw eu trysorau pennaf yn 

ddiogel. Defnyddiant gylchedau syml a switsys yn eu cynlluniau i greu system 
larwm i’r bocsys hyn. Mae’r mwyafrif o’r disgyblion yn creu diagramau taclus i 
gydfynd â’r dasg gynllunio. 

 
223. Mae’r disgyblion yn ymwybodol iawn o faterion iechyd a diogelwch yn arbennig 

wrth dorri a defnyddio glud poeth toddadwy. Defnyddiant eirfa briodol a 
dablygant sgiliau creadigol priodol wrth addurno gwaith gorffenedig. 

 
Diffygion 
 
224. Cyfyng yw’r sylw roddir gan y disgyblion i brofi a newid amrywiaeth o 

gynhyrchion er enghraifft, pontydd a moduron. 
 
225. Nid yw disgyblion hŷn CA2 yn ddigon ymwybodol o’r defnydd o dechnoleg 

rheoli. 
 
 
Technoleg  gwybodaeth 
 
 Gradd 2 :  nodweddion da a dim diffygion pwysig Cyfnod Allweddol 1 
 Gradd 2 :  nodweddion da a dim diffygion pwysig Cyfnod Allweddol 2 
 
Nodweddion da 
 
226. Mae disgyblion hŷn CA1 yn gweithio’n annibynol i ddefnyddio’r brws paent, y 

pensil, y stamp, y chwistrell a’r dileydd i greu lluniau deniadol.  Medrant reoli’r 
llygoden a’r cyrchwr yn dda a gwyddant sut i argraffu’u gwaith. 

 
227. Yn CA1 mae disgyblion yn datblygu sgiliau modelu da trwy ddefnyddio’r 

crwydryn.  Maent yn trafod unedau mesur y tegan electronig ac yn bwydo 
gorchmynion megis ymlaen, nôl, chwith a de ynghyd â defnyddio taflenni 
cyfarwyddiadau y byddant yn rhoi i’r crwydryn er mwyn chwilio llwybr syml ar 
hyd y llawr. 

 
228. Mae disgyblion CA1 yn ysgrifennu eu henwau ar y cyfrifiadur gan ddod o hyd i 

lythrennau addas, y bylchwr a’r allwedd priodol.  Defnyddia’r rhai ifancaf y 
lygoden i wneud marciau i gysylltu rhifau wrth dynnu llinellau. 

 
229. Gall disgyblion hŷn CA1 ddefnyddio’r cyfrifiadur i ddanfon e bost at ddisgyblion 

B3. 
 

230. Mae disgyblion ieuengaf CA2 yn medru addasu eu gwaith drwy ddefnyddio’r 
lygoden neu’r allweddau cyfeiriad i leoli’r cyrchwr a gallant ddefnyddio’r ôl 
fylchwr. Gallant storio ac adfer gwaith a storiwyd. 

 
231. Mae disgyblion CA2 yn gallu danfon e bost i ysgolion eraill ac agor negeseuon 

yn hyderus. Gallant ddefnyddio y bwrdd cyhoeddi gan newid maint gwrthrychau 
a symud lluniau o gwmpas y testun. 

232. Mae disgyblion B5 yn defnyddio’r rhyngrwyd a chryno ddisgiau er mwyn 

darganfod mwy o wybodaeth am bwnc arbennig. Medrant danlinellu a lliwio 
rhannau o’r testun yn wahanol i’r gweddill. 

 
Diffygion 
 
233. Nid oes diffygion arwyddocaol ond nid yw’r disgyblion ar draws yr ysgol yn 

defnyddio’r cyfrifiaduron  yn y dosbarthiadau yn ddigonol i ddatblygu sgiliau 
prosesu geiriau ac ymchwilio. 

 
 
Hanes  
 
Gradd 2: nodweddion da a dim diffygion pwysig Cyfnod Allweddol 1 
Gradd 2: nodweddion da a dim diffygion pwysig Cyfnod Allweddol 2 
 
Nodweddion da 
 
234. Mae gan y disgyblion ddealltwriaeth dda o gronoleg.  Defnyddiant linellau 

amser yn effeithiol i hybu eu dealltwriaeth o gyfnodau mewn hanes. 
 

235. Gwnâ disgyblion ar draws yr ysgol ddefnydd da o wahanol lefydd o ddiddordeb 
hanesyddol megis Amgueddfa Werin  a’r Amgueddfa Genedlaethol i hybu eu 
gwybodaeth a’u dealltwriaeth o gysyniadau hanesyddol. 

 
236. Mae disgyblion  CA1 yn gallu cyferbynnu ffordd o fyw ar wahanol adegau. 

Deallant a chymharant y dulliau ddefnyddiwyd i wneud menyn  ar y fferm 
‘slawer dydd  â dulliau yn y ffatri heddiw.  Mae storiau  hanes Cymru yn 
cyfrannu llawer at ddealltwriaeth y disgyblion o’r gorffennol. 

 
237. Yn CA2 dengys disgyblion ddealltwriaeth dda o gyfnod y Rhufeiniaid a’r 

Celtiaid.  Maent yn gwybod y gwahaniaeth rhwng canwriad, llumanwr a 
llengfilwr a gwnânt gymhariaethau dilys rhwng y Rhufeiniaid a’r Celtiaid.  
Defnyddiant wybodaeth o wersi blaenorol yn hyderus wrth wneud eu 
cymariaethau. 

 
238. Yn CA2 gall disgyblion drafod nodweddion cyfnod y Tuduriaid yn 

dda.Defnyddiant ystod o ffynonellau i ymchwilio i dopigau hanesyddol megis y 
gwahaniaeth rhwng cartrefi’r cyfoethog a’r tlawd yn ystod y cyfnod. 

 
239. Mae gan y disgyblion hŷn yn CA2 ddealltwriaeth dda o fywyd yn Oes Fictoria.  

Defnyddiant arteffactau o’r cyfnod ynghyd â’r wê i ymchwilio i’r cyfnod hwn yn 
drwyadl. 

 
Diffygion 
 

240. Nid oes diffygion arwyddocaol.  

Daearyddiaeth 
 
 Gradd 3: nodweddion da yn gorbwyso diffygion Cyfnod Allweddol 1 
 Gradd 2: nodweddion da a dim diffygion pwysig Cyfnod Allweddol 2 
 
Nodweddion da 
 
241. Mae disgyblion y ddau gyfnod allweddol yn datblygu dealltwriaeth o fapiau 

Cymru a Phrydain. Mae’r disgyblion ifancaf nodi llefydd mwyaf pwysig yng 
Nghymru ac yn B1 a B2 gallant adnabod Cymru ar fap o Brydain. Dechreuant 
arsylwi ar fapiau o wledydd eraill. 

 
242. Yn CA1 mae disgyblion yn ymweld â fferm yng Ngwmbran ac yn gwneud 

defnydd priodol o gynllun syml y fferm. Defnyddia disgyblion B2 gridiau rhifiadol 
alffa i leoli cestyll yng Nghymru. Defnyddiant symbolau darluniadol i greu 
allweddi ar fap o barc cenedlaethol a dysgant am fywyd yn Botswana trwy 
ddarllen ‘Dyddiadur Kabo’.  

 
243. Mae disgyblion hþn yn CA2 yn gwneud defnydd priodol o ystod o fapiau. 

Gallant greu allweddi mapiau eu hunain a defnyddio’r symbolau allweddol ar 
fapiau Arolwg Ordnans a rhai sy’n dangos defnydd tir. 

 
244. Mae disgyblion hþn yn datblygu sgiliau a dealltwriaeth daearyddol dda wrth 

iddynt ddysgu am daith afon ac erydiad yr arfordir; gallant gynllunio taith o 
Gaerdydd i’r Wyddfa. 

 
245. Yn CA2 mae disgyblion yn gallu gosod symbolau ar fapiau tywydd ac yn 

ymchwilio’n effeithiol i batrymau hinsawdd a thywydd gwledydd eraill fel Seland 
Newydd yn ogystal â rhannau o gyfandiroedd Awstralia, Gogledd America ac 
Affrica. 

 
246. Mae disgyblion hþn yn gallu lleoli gwledydd a nodweddion ar y glôb. Gall 

disgyblion B5 leoli’r cyhydedd a’r cyfandiroedd gan gynnwys yr Artig ac Antartig 
yn ogystal â nifer o wledydd eraill. Gallant hefyd leoli’r ardal lle digwyddodd 
trychineb y Tsunami. Mae sgiliau ymchwil y disgyblion a’u dealltwriaeth o 
ddaearyddiaeth politicaidd mewn mannau eraill yn y byd yn datblygu’n effeithiol. 

 
247. Defnyddia’r disgyblion ystod eang o luniau o’r awyr yn bwrpasol a gallant nodi 

pwyntiau’r cwmpawd yn gywir. Datblygant eu gwybodaeth am y tywydd trwy 
ymchwilio am wybodaeth ar y wê. 

 
248. Mae disgyblion yn ymwybodol iawn am yr angen i ail-gylchu rhai defnyddiau 

gwastraff. Ail-gylchant bapur gwyn a chynlluniant bosteri i annog pobl i ail-
gylchu a ‘Cadw Cymru’n Daclus’. 

 
Diffygion 
 
249. Nid oes gan y disgyblion, yn enwedig disgyblion CA1, ddealltwriaeth digon eang 

o’u hamgylchedd eu hunain a’r gallu i nodi mannau pwysig yn lleol. 

250. Nis yw gallu disgyblion i gymharu a chyferbynnu eu hardal leol eu hunain gyda 

gwybodaeth am ardaloedd eraill ymhellach i ffwrdd, wedi datblygu’n ddigonol 
wrth iddynt symud i fyny’r ysgol. 

 
251. Nid yw dealltwriaeth y disgyblion o wledydd eraill a chyfeiriadau grid mewn 

gwaith mapio wedi datblygu’n ddigonol. 
 
 
Celf 
 
 Gradd 1  da gyda nodweddion eithriadol   Cyfnod Allweddol 1 
 Gradd 1: da gyda nodweddion eithriadol   Cyfnod Allweddol 2 
 
Nodweddion da  

  
252. Mae disgyblion ar draws yr ysgol yn defnyddio amrywiaeth o gyfryngau gan 

gynnwys paent, creon a siarcol a chasgliad o ddeunyddiau lliwgar i ategu at 
effeithiolrwydd eu gwaith gorffenedig sydd o safon uchel. Elwa eu hyder a 
balchder yn eu gwaith o’r gofal a roddir i’w arddangos yn oriel gelf yr ysgol. 

 
253. Yn B1 mae disgyblion yn deall arwyddocâd patrwm mewn gwaith celf yn dda 

iawn. Gan ddefnyddio techneg argraffu, creant gyfres o batrymau Indiaidd o 
ganlyniad i arsylwi’n fanwl ar batrymau o’u cwmpas. Mae eu gwaith gorffenedig 
yn effeithiol iawn. 

 
254. Yn B2 mae disgyblion yn datblygu gwybodaeth a dealltwriaeth dda iawn o 

artistiaid enwog. Defnyddiant lun wyneb gan Picasso fel symbyliad i greu rhai 
tebyg trwy ddefnyddio pensel a phaent. Datblygant wybodaeth pellach am 
arlunwyr trwy arsylwi ar waith Augustus a Gwen John o ganlyniad i ymweld ag 
arddangosfa yn Amgueddfa Genedlaethol Cymru. Creant luniau o safon uchel 
eu hunain. 

 
255. Mae disgyblion B2 yn edrych yn fanwl ar waith tecstil a batic Alison Mercer. 

Defnyddiant gðyr cannwyll ac inc yn gelfydd iawn a chreant batrymau diddorol 
gan ddefnyddio masgiau o Fecsico fel symbyliad. 

 
256. Yng nghyd-destun glan y môr mae disgyblion B3 yn creu collage gan 

ddefnyddio techneg batik yn effeithiol iawn. Datblygant ymwybyddiaeth dda o 
elfennau patrwm, llinell ac effaith gwawrliwiau. Tynnant luniau pwerus iawn o’r 
hyn mae Cerddoriaeth Debussy yn ei gyfleu iddynt  

 
257. Mae ymwybyddiaeth disgyblion B4 a B5 o waith tri dimensiwn yn datblygu’n dda 

iawn wrth iddynt greu esgidiau deniadol iawn ar gyfer cymeriad chwedlonol. 
Defnyddiant ystod o gyfryngau i’w haddurno’n effeithiol.  

 
258. Mae disgyblion B4 a B5 yn gweithio ar y cyd gydag artist lleol i greu murlun yn 

portreadu agweddau o fywyd ar ynys. Mae eu gwaith monoprint a sgrîn sidan 
yn dangos gallu creadigol da iawn. 

       Diffygion 
 

259. Nid oes diffygion arwyddocaol 
  
Cerdd 
 
 Gradd 1: da gyda nodweddion eithriadol             Cyfnod Allweddol 1 
 Gradd 2: nodweddion da a dim diffygion pwysig  Cyfnod Allweddol 2 
 
Nodweddion da  
 
260. Ar draws yr ysgol mae disgyblion yn datblygu sgiliau gwrando da iawn wrth 

wrando ar ystod o gerddoriaeth. Mae’r rhai ifancaf yn gallu adalw enwau 
cyfansoddwyr enwog a’r rhai hynaf yn cynnig sylwadau ar nodweddion gwaith 
cyfansoddwyr fel Karl Jenkins a Debussy a nifer yn adalw rhai o’r hwiangerddi 
yng ngwaith Grace Williams. 

 
261. Mae disgybion yr ysgol gyfan yn canu ystod eang o ganeuon yn swynol. Yn 

CA1 maent yn goslefu’n glir, brawddegu‘n dda a chadw tonyddiaeth sicr. Mewn 
sesiynau cyd-ganu mae disgyblion hynaf yr ysgol yn gallu cynnal alaw desgant i 
emyn adnabyddus. 

 
262. Mae disgyblion B1 yn rhoi sylw da i ddeinameg wrth iddynt ganu’n gryf a thawel 

yn ôl gofynion y gân. Maent yn nodi’n hyderus sut mae deinameg yn cyfleu’r 
anifeiliaid gwahanol yn ngherddoriaeth ‘Carnifal yr Anifeiliaid’. Gweithiant yn 
dda iawn mewn grwpiau bach i gyfeilio i storiau byrfyfyr syml gan ddefnyddio 
ystod o offerynnau traw a didraw. 

 
263. Mae disgyblion B2 yn ddisgybledig ac yn ymddwyn fel cerddorion wrth iddynt 

ganu mewn grwpiau bach. Ar ôl gwrando ar eu perfformiad, gwerthusant yn 
dda iawn trwy nodi’r diffygion a chynnig gwelliant. Deallant beth yw gwead 
cerdd a pham fod arweinydd yn bwysig wrth gyd-ganu. 

 
264. Yn B3 mae disgyblion yn cynnig syniadau da wrth iddynt arbrofi gydag ystod o 

offerynnau i greu cyfansoddiad yn seiliedig ar chwedl ‘Cantre’r Gwaelod’ gan 
ganolbwyntio ar greu effeithiau Seithennin yn chwyrnu. Maent yn trin ystod o 
offerynnau yn gywir ac yn deall techneg chwarae nifer ohonynt yn dda.  

 
265. Mae mwyafrif disgyblion B4 a B5 yn deall gwneuthuriad cord a’i bwysigrwydd 

mewn cyfeiliant wrth arbrofi gyda cherddoriaeth ‘Cadi Ha’. Mae ganddynt 
ymwybyddiaeth dda o derminoleg cerddoriaeth ac mae disgyblion sydd yn cael 
gwersi ar offerynnau yn yr ysgol yn cyfrannu’n da iawn i’r gwersi dosbarth. 

 
266. Mae disgyblion B3 yn ymwybodol iawn o nodweddion canu opera wrth iddynt 

gyd-weithio ar yr opera ‘Wise Eye’ gyda Chwmni Opera Cymru. 
 
267. Wrth iddynt wrando ar gerddoriaeth Affrica, gwylio drymiwr wrth ei waith a deall 

technegau chwarae drymiau Africanaidd, dealla disgyblion CA2 bod gan 
ddiwylliannau eraill eu cerddoriaeth unigryw. Mae gan y rhai hþn wybodaeth 

dda iawn am gerddoriaeth sy’n perthyn i Gymru wrth iddynt ddysgu technegau 
canu cerdd dant. 

 
Diffygion 

 
268. Nid oes diffygion arwyddocaol ond nid yw sgiliau cyfansoddi mewn grwpiau a 

gwerthuso wedi datblygu’n ddigonol bob amser yn CA2. 
 
 
Addysg gorfforol 
 
 Gradd 2 : nodweddion da a dim diffygion pwysig Cyfnod Allweddol 1 
 Gradd 2 : nodweddion da a dim diffygion pwysig Cyfnod Allweddol 2 
 
Nodweddion da  

  
269. Mae gan ddisgyblion agweddau positif at weithgareddau addysg gorfforol. 

Maent yn cymryd rhan lawn yn eu gwersi, yn canolbwyntio’n dda ac yn 
gwerthuso eu cynnydd. 

 
270. Gwisga’r disgyblion yn addas ar gyfer eu gwersi a rhoddant sylw penodol i 

ddiogelwch. 
 
271. Ar draws yr ysgol mae disgyblion yn dangos dilyniant wrth iddynt ddatblygu a 

chymhwyso nifer o sgiliau mewn dawns, gymnasteg, gemau ac athletau mewn 
amrywiaeth o sefyllfaoedd gan gynnwys timau bach a rasys cyfnewid. 

 
272. Yn CA1 mae disgyblion yn dangos ymwybyddiaeth dda iawn o reolaeth dros eu 

cyhyrau wrth ddawnsio i gerddoriaeth ‘Carnifal yr Anifeiliaid’. Newidiant  siâp eu 
cyrff yn fawr a bach a chreant dilyniant o symudiadau yn gyflym ac araf tra’n 
ymestyn y corff yn uchel neu lusgo a gwthio’u cyrff ar y llawr. 

 
273. Mae disgyblion B2 yn deall fod angen ymdwymo i fyny a chynhesu cyn dechrau 

eu gwersi ac ymadfer ar y diwedd. Maent yn trafod ffyn hoci, bagiau pys a pheli 
yn dda ac yn deall rheolau’r gêm wrth iddynt ddatblygu sgiliau dal a tharo gyda 
ffon gan ddangos rheolaeth dda.  

 
274. Mae’r ysgol yn nodi bod disgyblion B3 yn cyrraedd safonau’r CC yn eu gwersi 

nofio.  
 
275. Mae sgiliau disgyblion CA2 yn datblygu ymhellach mewn sesiynau gemau lle 

datblygant sgiliau pêl rwyd, pêl droed a rygbi. Mae bechgyn a merched yn elwa 
o gyfle cyfartal yn eu gwersi a gweithiant ar y cyd yn ddidrafferth. 

 
276. Mae disgyblion B5 yn gwneud penderfyniadau hyderus wrth ddyfeisio gemau. 
 
277. Datblyga’r disgyblion eirfa addysg gorfforol briodol ac mae chwarae teg yn elfen 

amlwg yn holl weithgareddau’r pwnc. 

Diffygion 
 
278. Nid oes diffygion arwyddocaol. 
 
 
Addysg grefyddol 
 
 Gradd 2: nodweddion da a dim diffygion pwysig  Cyfnod Allweddol 1 
 Gradd 2: nodweddion da a dim diffygion pwysig  Cyfnod Allweddol 2 
 
Nodweddion da  
 
279. Mae disgyblion CA1 yn deall bod y Beibl yn lyfr arbennig i’r Cristion. Adalwant 

stori Mari Jones a deall ei hawydd i berchen Beibl. Mae ganddynt 
ddealltwriaweth dda o wyliau Cristnogol. 

 
280. Yn CA1 mae gwybodaeth disgyblion am gynnwys storiau’r Beibl yn dda, er 

enghraifft mae ganddynt ddealltwriaeth dda o stori porthi’r pum mil. 
 

281. Mae disgyblion CA1 yn ymwybodol o amserau arbennig yng nghalendr 
crefyddau eraill. Deallant gysyniadau y llyfrau a’r llefydd gwahanol o addoliad 
sy’n perthyn i Iddewiaeth ac Islam. 

 
282. Mae gan ddisgyblion B3 wybodaeth dda am Iddewiaeth. Maent yn adnabod 

enwau arferion ac arwyddion yr Iddew ac yn dangos dealltwriaeth o 
arwyddocâd y Menuzah fel symbol sanctaidd. 

 
283. Mae disgyblion CA2 yn dwysáu eu dealltwriaeth o arferion, adeiladau a gwyliau 

Cristnogol. Defnyddiant eu gwybodaeth yn dda fel man cychwyn i ystyried 
agweddau ar grefyddau eraill. 

 
284. Datblyga’r disgyblion ddealtwriaeth dda o ystyr perthyn i gymuned Gristnogol a 

phwysigrwydd parchu’r amgylchedd trwy fywyd a gwaith yr ysgol. 
 
285. Mae’r ysgol yn defnyddio cynllun gwaith cytûn yr AALl. 

 
Diffygion 
 
286. Nid oes diffygion arwyddocaol ond mae diffyg ymweliadau â lleoedd i addoli yn 

cyfyngu dealltwriaeth y disgyblion o grefyddau eraill.  

Ymateb yr ysgol i’r arolygiad 
 
Testun balchder i ni fel staff, llywodraethwyr a disgyblion yw fod yr arolygwyr yn 
cydnabod effeithiolrwydd y gwaith tîm sydd yn bodoli yn yr ysgol. 
 
Mae’r adroddiad yn cydnabod ymroddiad yr athrawon, a nodwyd bod safon yr 
addysgu yn dda, a nodweddion eithriadol yn amlwg mewn canran uchel o’r gwersi.  
 
Mae’r adroddiad yn nodi bod y corff llywodraethol yn wybodus iawn o gryfderau’r 
ysgol a’r meysydd i’w datblygu. 
 
Rydym yn falch hefyd bod yr adroddiad yn nodi fod cefnogaeth y rhieni a’r staff 
cynorthwyol yn gyfraniad gwerthfawr i lwyddiant yr ysgol. 
 
Yn Ysgol y Berllan Deg rydym yn falch iawn o’n plant, a braf oedd gweld fod yr 
arolygwyr wedi cydnabod bod ganddynt agwedd bositif at ddysgu, eu bod yn 
cyrraedd safonau da ac yn gwrtais ac ystyriol o eraill. 
 
Mae’r adroddiad yn cydnabod fod llawer o weithdrefnau cadarn yn eu lle, ac yn 
cynnig argymhellion adeiladol ar gyfer datblygiad yr ysgol. 
 
Bydd y staff a’r llywodraethwyr yn ymateb i’r argymhellion ac yn eu cynnwys yng 
nghynllun gwella’r ysgol. Bydd adroddiad blynyddol y llywodraethwyr i’r rhieni yn 
adrodd ar y cynnydd a wnaed. Mae’r ysgol eisoes wedi mynd i’r afael â’r materion 
diogelwch a nodwyd gan yr arolygwyr. 

Atodiad A 
 
Gwybodaeth sylfaenol am yr ysgol 
Enw’r ysgol Ysgol Gymraeg Berllan Deg 
Math o ysgol Cymunedol 
Ystod oedran y disgyblion 3-11 
Cyfeiriad yr ysgol 
 
 
 

Circle Way East 
Llanedeyrn, 
Caerdydd 

Cod post CF23 9LD 
Rhif ffôn 02920734152 
 
Pennaeth Mrs Rhian Jones 
Dyddiad penodi Gorffennaf 2000 
Cadeirydd  Llywodraethwyr  Ms Tejay de Kretser 
Arolygydd Cofrestredig Mrs Eleri Betts 
Dyddiadau’r arolygiad 9/05/05 
 
 
 

Atodiad B 
Data a dangosyddion yr ysgol 
Nifer y disgyblion ym mhob grðp blwyddyn 
Grðp blwyddyn M 

(call) 
D B1 B2 B3 B4 B5 B6 Cyfanswm 

Nifer y disgyblion 24 60  39  49  30  15 13    - 230 
 
Cyfanswm nifer yr athrawon 
 Amser llawn Rhan-amser Cyfwerth ag amser llawn 

(call) 
Nifer yr athrawon      11        1   0.8 
 
Gwybodaeth staffio  
Cymhareb disgybl: athro (call) (ac eithrio dosbarthiadau meithrin 
ac arbennig) 

16:1 

Cymhareb disgybl: oedolyn (call) mewn dosbarthiadau meithrin 12:1 
Cymhareb disgybl: oedolyn (call) mewn dosbarthiadau arbennig   - 
Cyfartaledd maint dosbarth, ac eithrio dosbarthiadau meithrin ac 
arbennig 

 22   

Cymhareb athro (call): dosbarth 22:1 
 

Canran y presenoldeb ar gyfer y tri thymor llawn cyn yr arolygiad 
Tymor    D CA1 CA2 Ysgol Gyfan 
 Haf  2004     94% 93% 95%  94% 
Hydref  2004     94% 95% 95%  95% 
Gwanwyn 
2005 

   90% 93% 96%  93% 

 
Canran y disgyblion â hawl i gael prydau ysgol am ddim   15% 
Nifer y disgyblion a waharddwyd yn ystod y 12 mis cyn yr 
arolygiad 

      - 

Atodiad C 
 

Canlyniadau Asesiadau’r Cwricwlwm Cenedlaethol  
Diwedd Cyfnod Allweddol 1: 

 
Canlyniadau Asesiadau CA1 y Cwricwlwm Cenedlaethol 
2004 

Nifer y 
disgyblion yn 
B2 

30 

                                      Canran y disgyblion ar bob lefel 
  D W 1 2 3 4 
Cymraeg Asesiad Athro Ysgol 0 0 0 77 23 0 
  Cenedlaethol 1 2 11 64 23 0 
Cymraeg:  
llafaredd 

Asesiad Athro Ysgol 0 0 0 77 23 0 

  Cenedlaethol 1 2 12 63 22 0 
Cymraeg:  
darllen 

Asesiad Athro Ysgol 0 0 0 77 23 0 

  Cenedlaethol 1 3 17 59 22 0 
Cymraeg: ysgrifennu Asesiad Athro Ysgol 0 0 33 87 10 0 
  Cenedlaethol 1 3 20 65 10 0 
Mathemateg Asesiad Athro Ysgol 0 0 0 97 3 0 
  Cenedlaethol 0 2 11 63 24 0 
Gwyddoniaeth Asesiad Athro Ysgol 0 0 0 83 17 0 
  Cenedlaethol 0 2 10 66 22 0 
 
 
 
 
Yn yr ysgol 100% Yng Nghymru 79% 
 
D Disgyblion sydd wedi’u datgymhwyso o’r trefniadau statudol 
W Disgyblion sy’n gweithio tuag at lefel 1 

Atodiad Ch 
 
 
Sail dystiolaeth yr arolygiad 
 
• Cynhaliwyd yr arolygiad gan dîm o bedwar arolygydd a oedd yn bresennol yn yr 

ysgol am gyfanswm o II niwrnod. 
 
• Cynhaliwyd cyfarfodydd cyn-arolygiad gyda rhieni a’r CLl i drafod bywyd a gwaith 

yr ysgol. 
 
• Y pennaeth oedd yr enwebai. 
 
• Llenwyd 64 o holiaduron gan rieni a’u dadansoddi’n fanwl; roedd 94% ohonynt yn 

gadarnhaol. 
 
• Cynhaliwyd trafodaethau gyda’r pennaeth a’r staff sydd â chyfrifoldebau. 
 
• Archwilwyd dogfennaeth yr ysgol a samplau o waith disgyblion 
 
• Arsylwyd 70 o wersi neu sesiynau. 
 
• Archwilwyd sampl o waith y disgyblion ar draws yr ystod gallu ym mhob grŵp 

blwyddyn. 
 
• Gwrandawodd yr arolygwyr ar ddisgyblion yn darllen. 
 
• Cynhaliwyd trafodaethau gyda disgyblion am fywyd yr ysgol. 
 
• Arsylwyd ymddygiad disgyblion yn ystod amser egwyl, amser cinio ac ar ddiwedd 

a dechrau’r sesiynau ysgol 
 
•  Aeth yr arolygwyr i’r gwasanaethau ac i arsylwi ar weithgareddau allgyrsiol. 
 
• Cynhaliwyd trafodaethau ôl-arolygiad gyda’r staff a’r CLl. 

Atodiad D 
 
 
Cyfansoddiad a chyfrifoldebau’r tîm arolygu 
 

Aelod Tîm Cyfrifoldebau 

Mrs Eleri Betts 
Arolygydd cofrestredig 

Cyd-destun, crynodeb ac argymellion. 
Cwestiynau Allweddol 1,3,6. 
Blynyddoedd  Cynnar, Cymraeg, Saesneg 
cerdd, celf 

Mr Gwilym Davies 
Arolygydd lleyg 

Cyfraniadau at gwestiynau 1,3,4,7. 

Mr Terry Williams 
Arolygydd tîm 

Cwestiynau Allweddol 4,5.  
gwyddoniaeth, dylunio a thechnoleg 
daearyddiaeth, addysg gorfforol 
 

Mr Gethin Thomas 
Arolygydd tîm 

Cwestiynau Allweddol 2,7. 
mathemateg, technoleg gwybodaeth 
hanes, addysg grefyddol 
 

 

Cydnabyddiaeth 
 

Dymuna’r arolygwyr ddiolch i’r llywodraethwyr, pennaeth, staff, disgyblion a rhieni’r 
ysgol am eu cydweithrediad yn ystod yr arolygiad. 
 
Contractiwr 
 
Uned Gwasanaethu Arolygu Celtic 
APCC/UWIC 
Heol Cyncoed 
Caerdydd 
CF23 6XD 

Arolygiad dan Adran 10  

Deddf Arolygiadau Ysgolion 1996 
 
 

Ysgol y Berllan Deg   
 Circle Way East 

Llanedeyrn 
Caerdydd 
CF 23 9LD  

 
 

ADRODDIAD CRYNO I RIENI 
 
 

Dyddiad yr Arolygiad: 9fed-12fed Mai 2005 
 

gan 
 

Mrs Eleri Betts 
W248/17717 

 
 

Dyddiad: 13eg Gorffennaf 2005    
 

Dan rif contract Estyn: T/256/04P 
 
 
 

© Hawlfraint y Goron 2005 
 
Gellir atgynhyrchu rhan neu’r cyfan o’r Adroddiad hwn at ddibenion addysgol
anfasnachol ar yr amod na chaiff unrhyw ddarnau a ddyfynnir eu haddasu a’u bod yn
hytrach yn dilyn y gwreiddiol air am air, ac y cydnabyddir ffynhonnell a dyddiad y
dyfyniadau. 
 
Mae copïau o’r adroddiad hwn ar gael gan yr ysgol. Dan Ddeddf Arolygiadau Ysgolion
1996, mae’n rhaid i’r ysgol ddarparu copïau o’r adroddiad yn ddi-dâl i gategorïau
penodol o bobl. Gellir codi tâl nad yw’n fwy na’r gost o atgynhyrchu ar eraill sy’n
gwneud cais am gopi o’r adroddiad. 

Arolygwyd Ysgol  Berllan Deg fel rhan o raglen genedlaethol arolygu ysgolion.  Diben 
yr Adroddiad yw nodi nodweddion da a diffygion mewn ysgolion er mwyn iddynt allu 
gwella ansawdd yr addysg a gynigir a chodi’r safonau a gyflawnir gan eu disgyblion.  
Cynlluniwyd y broses o arolygu pob ysgol o fewn cylch chwe blynedd hefyd i roi mwy 
o wybodaeth i rieni am ysgolion eu plant.  Anfonir copi o’r crynodeb hwn at bob teulu 
sydd â phlentyn yn yr ysgol.  Gellir cael yr adroddiad llawn o’r ysgol.   
 
Cynhaliwyd arolygiad o Ysgol Berllan Deg rhwng Mai 9fed a 12fed  2005.  Fe’i 
cynhaliwyd gan dîm annibynnol o arolygwyr, dan arweinyddiaeth Mrs Eleri Betts. 
Comisiynwyd yr arolygiad gan Estyn, corff statudol annibynnol i Gynulliad 
Cenedlaethol Cymru ond sy’n cael ei ariannu ganddo. 
 
Roedd yn ofynnol i’r tîm adrodd ar y safonau a gyflawnir gan ddisgyblion, ansawdd yr 
addysg a ddarperir gan yr ysgol, ansawdd yr arweinyddiaeth a’r rheolaeth a’r 
cyfraniad a wna’r ysgol at ddatblygiad ysbrydol, moesol, cymdeithasol a diwylliannol 
ei disgyblion.  Gellir atgynhyrchu’r adroddiad cryno hwn at ddibenion addysgol 
anfasnachol ond yn ei gyfanrwydd yn unig a chyhyd â’i fod yn cael ei atgynhyrchu air 
am air heb ei addasu, a bod y ffynhonnell a’r dyddiad yn cael eu nodi. 
                                                                                                                                                              
Mae’r graddfa pum pwynt a ddefnyddir i gynrychioli holl farnau’r arolygiad yn yr 
adroddiad hwn fel a ganlyn: 
 
 Gradd 1  da gyda nodweddion eithriadol 
 Gradd 2  nodweddion da a dim diffygion pwysig 
 Gradd 3  nodweddion da yn gorbwyso diffygion 
 Gradd 4  rhai nodweddion da, ond diffygion mewn meysydd pwysig 
 Gradd 5            llawer o ddiffygion pwysig 

Grwpiau blwyddyn a chyfnodau allweddol 
 
Mae ysgolion yn defnyddio system gyffredin o rifo grwpiau blwyddyn o gychwyn oed 
gorfodol ysgol hyd at 18 mlwydd oed. Mae’r system hon yn pwysleisio pwysigrwydd 
dilyniant ac yn hwyluso cyfarthrebu rhwng ysgolion, cyrff llywodraethol, rhieni ac 
AALlau. 
 
Mae’r term ‘Derbyn’ (D) yn cyfeirio at grðp blwyddyn disgyblion mewn ysgol gynradd 
sy’n troi 5 oed yn ystod y flwyddyn academaidd.  Cyfeiria Blwyddyn 1 at grðp 
blwyddyn disgyblion sy’n troi 6 oed yn ystod y flwyddyn academaidd ac ati. Blwyddyn 
13 yw grðp blwyddyn myfyrwyr sy’n troi 18 oed yn ystod y flwyddyn academaidd. 
 
Cyfnod cynradd: 
 

Blwyddyn D B 1 B 2 B 3 B 4 B 5 B 6 
Oed 4-5 5-6 6-7 7-8 8-9 9-10 10-11 

 
Cyfnod uwchradd: 
 

Blwyddyn B 7 B 8 B 9 B 10 B 11 B 12 B 13 
Oed  11-12 12-13 13-14 14-15 15-16 16-17 17-18 

 
Mae’r cwricwlwm cenedlaethol yn cynnwys pedwar cyfnod allweddol fel a ganlyn: 
 

Cyfnod allweddol 1 Blwyddyn 1 a Blwyddyn 2 
Cyfnod allweddol 2 Blwyddyn 3 i Flwyddyn 6 
Cyfnod allweddol 3 Blwyddyn 7 i Flwyddyn 9 
Cyfnod allweddol 4 Blwyddyn 10 a Blwyddyn 11 

 
 
Mae’r corf llywodraethol yn gyfrifol am newid ei gynllun datblygu presennol i 
ymgorffori camau gweithredu mewn ymateb i’r argymhellion cyn pen 45 diwrnod 
gwaith o dderbyn yr adroddiad, yn dangos yr hyn mae’r ysgol yn mynd i’w wneud 
ynglþn â’r argymhellion. Caiff y cynllun hwn, neu grynodeb ohono, ei ddosbarthu i 
bob rhiant yn yr ysgol. 

              Rhestr o fyrfoddau yn yr adroddiad yn nhrefn yr wyddor. 
 
 
 
AAA                                Anghenion Addysg Arbennig 
 
ABCh                              Addysg Bersonol a Chymdeithasol 
 
ACCAC                           Awdurdod Cymwysterau Cwricwlwm ac Asesu Cymru 
 
ANG                                Athrawon Newydd Gymhwyso 
 
B                                      Blwyddyn 
 
CA1                                  Cyfnod Allweddol 1 
 
CA2                                  Cyfnod Allweddol 2 
 
CAAA                               Cydlynydd Anghenion Addysg Arbennig 
 
CAU                                 Cynllun Addysg Unigol 
 
CC                                    Cwricwlwm Cenedlaethol 
 
CGY                                  Cynllun Gwella Ysgol 
 
CLl                                    Corff Llywodraethol 
 
CRhA                                Cymdeithas Rhieni ac Athrawon 
 
CY                                     Cod Ymarfer 
 
DPC                                   Dangosydd Pwnc Craidd 
 
HMS                                   Hyfforddiant Mewn Swydd 
 
LlCC                                   Llywodraeth Cenedlaethol Cymru 
 
PBA                                    Partneriaeth Busnes Addysg 
 
TGCh                                Technoleg Gwybodaeth a Chyfathrebu 

Cyd-destun 
 
 
Natur y darparwr 
 
1. Ysgol cyfrwng Gymraeg newydd ei sefydlu yw Ysgol Berllan Deg. Fe’i lleolir yn 

nwyrain Caerdydd ac mae’n gwasanaethu ardaloedd Pontprennau, Cyncoed, 
Penylan, Pentwyn, Llanedeyrn, Y Rhath, Sblot, Tremorfa, Adamsdown a 
Llaneirwg.  

 
2. Sefydlwyd y dosbarth derbyn cychwynnol yn Ysgol Gynradd Albany ym Medi 

1999 gyda 10 disgybl. Crewyd y CLl ym Mai 2000 a rhoddwyd y statws ysgol i’r 
dosbarth. Yn haf 2002 symudodd yr ysgol i’w chartref dros dro ar fuarth 
chwarae Ysgol Uwchradd Llanedeyrn ac yn haf 2003 symudodd i adeilad 
newydd. Erbyn hyn mae 10 dosbarth yn yr ysgol sy’n cynnwys 234 disgybl 
cyfwerth ag amser llawn, ffigwr sy’n cynnwys 52 plentyn rhan amser yn y 
dosbarth meithrin. Nid oes disgyblion o oed B6 yn yr ysgol.  

 
3. Daw tua 95% o’r disgyblion o gartrefi lle Saesneg yw prif iaith y cartref a thua 

3% o gefndir lleiafrifoedd ethnig. Nid oes yr un disgybl ar ddatganiad ond mae 
30 ar gamau’r CY ar gyfer AAA. Daw tua 22% o gartrefi dan anfantais 
economaidd, tua 4% o ardaloedd breintiedig a’r gweddill o ardaloedd nad ydynt 
yn ffynniannus nac o dan anfantais economiadd; 15% sydd â’r hawl i brydau 
bwyd ysgol am ddim. 

 
4. Enillodd yr ysgol farc safon yr Asiantaeth Sgiliau Sylfaenol yn 2004. Nid yw 

wedi cael ei harolygu hyd yma. 
 
5. Arwyddair yr ysgol yw ‘Mae dyfodol yfory yn dechrau heddiw’. 
 
Blaenoriaethau a thargedau’r ysgol 
 
6. Amcanion yr ysgol yw: 
 

• rhoi’r hawl i bob unigolyn, beth bynnag fo’i allu, ei hil, ei grefydd, ei gefndir 
gael yr un cyfle i ddatblygu hyd at ei botensial yn academaidd ac yn 
gymdeithasol; 

 
• datblygu hunan hyder y disgyblion a gwerthfawrogi eu cyfraniad tuag at 

gymuned yr ysgol; 
 

• cydweithio mewn partneriaeth gyda rhieni’r ysgol; 
 

• datblygu hunan barch a pharch at eraill o fewn cymuned hapus a llwyddiannus 
er mwyn sicrhau bod y disgyblion yn ddinasyddion cyfrifol; 

 
• datblygu ymwybyddiaeth o hanes a diwylliant Cymru, a dysgu am y berthynas 

rhwng ein cenedl a chenhedloedd eraill y byd; 

• defnyddio’r iaith Gymraeg yn gyfrwng chwarae a chymdeithasu yn yr ysgol, 

gan anelu at sicrhau bod pob unigolyn  yn cyfrannu tuag at y nod o gael 
Cymru ddwyieithog; 

 
• rhoi’r hawl i ddisgyblion ddysgu mewn awyrgylch fyrlymus fydd yn eu herio i 

lwyddo a chyfrannu’n effeithiol.  
 
7. Blaenoriaethau’r ysgol am eleni yw: 
 

• codi canran y disgyblion sydd yn cyflawni lefel tri mewn mathemateg ar 
ddiwedd CA1 o 3% i 30%; 

 
• gweithredu cynllun datblygu sgiliau  allweddol; 

 
• datblygu rôl yr arweinyddion cwricwlwm ymhellach; 

 
• sicrhau dathlu amryfaliaeth hil a chyfleoedd cyfartal i bawb; 

 
• ehangu  rôl y CLl yn narpariaeth gwricwlaidd yr ysgol; 

 
 

Crynodeb  
 
8. Rhinwedd arbennig yr ysgol hon yw effeithiolrwydd y tîm o athrawon 

brwdfrydig ac ymroddgar, sy’n darparu profiadau cyfoethog ac ethos ysgogol 
i’r disgyblion o fewn cymuned glos a chyfeillgar.  

 
9. Mae’r tîm arolygu yn cytuno gyda graddau’r ysgol yn ei dogfen hunan-arfarnu 

mewn pedwar o’r cwestiynau allweddol ond wedi rhoi gradd uwch i’r ysgol yn y 
tri chwestiwn allweddol arall. 

 
10. Barnodd y tîm arolygu waith yr ysgol fel a ganlyn: 
 
 
Cwestiwn allweddol 
 

Gradd yr 
arolygiad 

1 Pa mor dda y mae dysgwyr yn cyflawni?    2 

2 Pa mor effeithiol yw’r addysgu, yr hyfforddi a’r asesu?   1 

3 Pa mor dda mae profiadau dysgu yn diwallu anghenion a 
diddordebau dysgwyr a’r gymuned ehangach?  1 

4 Pa mor dda yw’r gofal, yr arweiniad a’r cymorth i 
ddysgwyr?         2 

5 Pa mor effeithiol yw’r arweinyddiaeth a’r rheolaeth 
strategol?  1 

6 Pa mor dda mae arweinwyr a rheolwyr yn arfarnu ac yn 
gwella ansawdd a safonau? 

2 

7 Pa mor effeithlon mae arweinwyr a rheolwyr wrth 
ddefnyddio adnoddau? 2 

Safonau 
 
11. At ei gilydd, mae safonau yn y gwersi a arsylwyd fel a ganlyn: 
 

Gradd 1 Gradd 2 Gradd 3 Gradd 4 Gradd 5 
   42%     56% 2%        -        - 

 
12. Ar gyfer plant dan bump oed mae safonau ar draws y chwe maes dysgu fel a 

ganlyn: 
 
Meithrin 
 

Sgiliau iaith, llythrennedd a chyfathrebu  Gradd 1 
Datblygiad mathemategol Gradd 1 
Datblygiad personol a chymdeithasol Gradd 1 
Gwybodaeth a dealltwriaeth o’r byd Gradd 1 
Datblygiad creadigol Gradd 1 
Datblygiad corfforol Gradd 1 

Derbyn 
 

Sgiliau iaith, llythrennedd a chyfathrebu  Gradd 1 
Datblygiad mathemategol Gradd 1 
Datblygiad personol a chymdeithasol Gradd 1 
Gwybodaeth a dealltwriaeth o’r byd Gradd 1 
Datblygiad creadigol Gradd 1 
Datblygiad corfforol Gradd 1 

 
13. Mae’r safonau yn CA1 a CA2 yn y pynciau fel a ganlyn: 
 

Pwnc Cyfnod Allweddol 1 Cyfnod Allweddol 2 
Cymraeg Gradd  2 Gradd 2 
Saesneg Dim yn berthnasol Gradd 2 
Mathemateg Gradd 2 Gradd 2 
Gwyddoniaeth Gradd 2 Gradd 2 
Dylunio a thechnoleg Gradd 3 Gradd 3 
Technoleg Gwybodaeth Gradd 2 Gradd 2 
Hanes Gradd 2 Gradd 2 
Daearyddiaeth Gradd 3 Gradd 2 
Celf Gradd 1 Gradd 1 
Cerdd Gradd 1 Gradd 2 
Addysg gorfforol Gradd 2 Gradd 2 
Addysg grefyddol Gradd 2 Gradd 2 

 
14. Mae safonau cyflawniad  yn y gwersi yn llawer uwch na tharged LLCC ar gyfer 

Cymru gyfan yn 2007 sef 98% yn foddhaol(Gradd 3) a 65% yn dda neu’n well 
(Gradd 2). 

 
15. Mae ansawdd cyffredinol y ddarpariaeth ar gyfer plant dan bump oed yn 

briodol i’w anghenion ac mae’r plant yn gwneud cynnydd da iawn tuag at y 
Canlyniadau Dymunol ar gyfer Dysgu Plant. 

16. Mae disgyblion AAA yn gwneud cynnydd da ac yn cyrraedd safonau da yn 

arbennig yn y sesiynau neilltuo lle dysgir hwy mewn grwpiau bach.  
 
17. Yn CA1 mae canlyniadau asesiad athro dros dair blynedd cyntaf yr ysgol yn 

dangos cynnydd. Yn y tri phwnc craidd mae’r ysgol yn cyflawni’n uwch nag 
ysgolion lleol a chenedlaethol. Mae’r ysgol hefyd yn perfformio’n well nag 
ysgolion â’r un nifer o brydau bwyd am ddim. 

 
18. Mae dwyieithrwydd y disgyblion yn datblygu’n dda iawn a’r ysgol yn cyflawni ei 

nôd o sicrhau fod pob un yn ddinasyddion dwyieithog erbyn iddynt gyrraedd un 
ar ddeg oed.  

 
19. Ar gyfer y plant dan bump mae’r safonau yn y medrau allweddol ar draws y 

meysydd dysgu yn dda a dim diffygion pwysig. Ar draws CA1 a CA2 mae 
safonau gwrando yn dda gyda nodweddion eithriadol ac mewn siarad, darllen 
ac ysgrifennu mae nodweddion da a dim diffygion pwysig. Fodd bynnag 
anwastad yw’r safonau ar draws y ddau gyfnod allweddol mewn rhifedd a 
TGCh; yn CA1 mae nodweddion da a dim diffygion pwysig ond yn CA2 mae 
nodweddion da yn gorbwyso diffygion.  

 
20. Mae ymwybyddiaeth y disgyblion o gyfleoedd cyfartal yn datblygu’n briodol. 

Sylweddolant mor bwysig mae hyn yn nhermau cymuned yr ysgol ac 
amryfaliaeth y byd.  

 
21. Gwna’r disgyblion  gynnydd da mewn sgiliau personol a chymdeithasol. At ei 

gilydd gweithiant yn dda mewn grwpiau ac yn annibynnol.  
 
22. Mae sgiliau creadigol y disgyblion yn datblygu’n dda mewn cerddoriaeth, celf a 

dawns ac mae eu sgiliau datrys problemau yn gwneud cynnydd da iawn mewn 
mathemateg ymchwiliol a gweithgareddau ymarferol mewn gwyddoniaeth a 
hanes.  

 
23. Mae ymddygiad ac agweddau at waith yn dda iawn; mae disgyblion yn gwrtais, 

yn ystyriol o eraill ac yn deall yn glir yr hyn ddisgwylir ganddynt.  
 
24. Mae’r cyfartaledd presenoldeb dros y tri thymor diwethaf fymryn o dan 95%. 

Mae mwyafrif y disgyblion yn cyrraedd yr ysgol yn brydlon, ond mae unigolion 
sydd yn cyrraedd yn hwyr ac mae hyn weithiau’n amharu ar ddechrau 
sesiynau.  

 
Ansawdd yr addysg a’r hyfforddiant 
 
25. Barnwyd ansawdd yr addysgu fel a ganlyn: 
 

Gradd 1 Gradd 2 Gradd 3 Gradd 4 Gradd 5 
39% 59% 2% - - 

 
26. At ei gilydd mae ansawdd yr addysgu yn dda; mae nodweddion eithriadol yn 

amlwg mewn canran uchel o’r gwersi.  

27. Yn y gwersi a farnwyd yn eithriadol mae cyflwyniadau yn egniol a byrlymus. 

Mae’r athrawon yn gwneud defnydd da o iaith ac mae ganddynt ddisgwyliadau 
uchel, mae strwythur clir i’r gwersi ac mae’r gwaith wedi ei gynllunio’n ofalus ar 
gyfer disgyblion o wahanol oed a gallu. Mae athrawon yn cyflwyno nod y wers 
yn glir, yn rheoli amser yn dda ac mae’r sesiwn plenari yn cadarnhau 
dealltwriaeth disgyblion. 

 
28. Yn y canran fach iawn o wersi lle gwelwyd diffygion nid oes digon o her yn y 

gwaith ar gyfer disgyblion mwy galluog ac mae’r cyflwyniadau yn rhy hir. 
 

29. Mae ansawdd yr asesu yn dda gyda nodweddion eithriadol. Paratowyd polisi 
asesu manwl sy’n darparu cyfarwyddyd clir.  Gweithredir y gweithdrefnau’n 
gyson ar draws yr ysgol. 

 
30. Mae gan yr ysgol bolisi marcio ac ymateb i waith effeithiol; caiff gwaith y 

disgyblion ei farcio yn rheolaidd. 
 
31. Cydymffurfia’r ysgol yn llwyr â’r gofynion statudol parthed adrodd i’r rhieni.   
 
32. Caiff data asesu’r ysgol ei ddadansoddi’n rheolaidd a’i gymharu gyda data lleol 

a chenedlaethol. Defnyddir cynllun tracio yn effeithiol iawn i fonitro cynnydd 
disgyblion unigol o’r dosbarth meithrin ymlaen. 

 
33. Yn y blynyddoedd cynnar, mae’r cwricwlwm yn darparu profiadau cyfoethog 

iawn ar draws y chwe maes dysgu. Mae’r ddarpariaeth gwricwlaidd ar gyfer 
disgyblion AAA yn briodol iawn i’w anghenion. Mae’r cwricwlwm ar gyfer CA1 a 
CA2 yn eang a chytbwys ac yn diwallu anghenion y CC ac addysg grefyddol.  

 
34. Mae’r cynlluniau ar gyfer pynciau’r CC ac addysg grefyddol yn fanwl. Mae gan 

y cydlynwyr pwnc wybodaeth dda am y ddarpariaeth gyfredol a’r mireinio sydd 
ei angen ar gyfer ysgol sy’n datblygu. 

 
35. Mae cynllunio ar gyfer y medrau allweddol yn datblygu’n briodol. Yn ddiweddar 

bu’r ysgol yn flaengar wrth lunio cynllun er mwyn sicrhau dilyniant gan gyfuno  
sgiliau allweddol gyda thargedau unigol disgyblion. Nid yw’r strategaeth hon 
wedi dylanwadu’n llawn hyd yn hyn ar y ddarpariaeth. 

 
36. Mae dogfennaeth yr ysgol ar gyfer ABCh yn glir ac mae cyfleoedd cyson ac 

effeithiol i ddisgyblion drafod emosiynau a theimladau, pwysigrwydd ffrindiau a 
bwlian.  

 
37. Mae’r disgyblion yn ymwybodol o bwysigrwydd datblygiad cynaliadwy a 

bwyta’n iach.  Mae eu hymwybyddiaeth o ddinasyddiaeth yn datblygu’n dda 
iawn ond llai datblygedig yw sgiliau entrepeneraidd. Dônt yn ymwybodol iawn o 
fyd gwaith.Mae gweithgareddau allgyrsiol yn gwneud cyfraniad arbennig i 
ddarpariaeth yr ysgol a chyfoethogir profiadau disgyblion gan ymweliadau i’r 
gymuned a thu hwnt.  

38. Mae’r ddarpariaeth ar gyfer datblygiad diwylliannol yn dda gyda rhai 

nodweddion eithriadol. Datblygir dealltwriaeth y disgyblion o ddiwylliannau 
eraill yn gyson a rhoddir sylw effeithiol iawn i’r cwricwlwm Cymreig 

 
39. Ceir naws ysbrydol yn y cyd-addoli ysgol gyfan lle caiff disgyblion gyfleoedd i 

fyfyrio a meddwl am agweddau o’u bywydau; yn y mwyafrif o’r dosbarthiadau 
cânt brofiadau ysbrydol. Mae eu datblygiad moesol a chymdeithasol yn 
eithriadol.  

 
40. Mae gan yr ysgol bartneriaeth dda gyda’r rhieni. Mae rhai yn gwneud cyfraniad 

sylweddol i godi safonau disgyblion trwy rannu eu harbenigedd ac maent i gyd 
yn awyddus i fod yn rhan o fywyd yr ysgol. Maent yn gefnogol iawn o’r ysgol ac 
mae’r cytundeb catref/ysgol yn ei le. Er mai cyfnod byr sydd ers i’r ysgol symud 
i’w chartref presennol mae cysylltiadau pendant wedi ei sefydlu gyda’r 
gymuned hefyd.  

 
41. Mae partneriaeth gyda’r clwstwr ysgolion Cymraeg yn dda iawn. Er nad oes 

disgyblion wedi trosglwyddo disgyblion eto i Ysgol Glantaf mae’r pennaeth 
wedi ei chynnwys yn y cyfarfodydd trosglwyddo. Mae’r cysylltiad gyda 
chylchoedd meithrin yr ardal yn effeithiol a cheir cysylltiadau da iawn gyda 
phrifysgol sy’n hyfforddi athrawon yn lleol a choleg addysg bellach gyfagos. 
Mae gan yr ysgol bolisi penodol a chynllun i ehangu ei chysylltiad gyda 
diwydiant.  

 
42. Mae ansawdd y gofal, y gefnogaeth a’r canllawiau a gynigir i’r holl ddysgwyr yn 

gyson uchel ar draws yr ysgol. Mae polisiau a gweithdrefnau yn eu lle i sicrhau 
gweithdrefnau cynnal i bob disgybl. Ni welwyd unrhyw enghreifftiau o fwlian yn 
ystod yr arolwg. 

 
43. Mae’r trefniadau mynediad ar gyfer disgyblion ac oedolion gyda anableddau 

corfforol yn dda iawn. Mae’r gefnogaeth ar gyfer disgyblion ag AAA yn dda 
iawn ac mae gweithdrefnau da yn eu lle i sicrhau adnabyddiaeth gynnar o’r 
rhai sydd angen cefnogaeth bellach.  

 
44. Mae trefniadau anwytho ar gyfer plant sy’n dechrau yn yr ysgol a disgyblion 

wrth iddynt symud i fyny’r ysgol yn dda iawn. 
 
45. Mae trefniadau effeithiol i sicrhau iechyd a diogelwch disgyblion oddi fewn i’r 

ysgol. Arolygir disgyblion yn dda yn ystod y dydd. Mae polisi a gweithdrefnau 
da ar gyfer amddiffyn plant.  

 
46. Mae rheolau’r ysgol wedi eu harddangos ar waliau’r ysgol ac mae’r disgyblion 

yn ymwybodol ohonynt ac o ddisgwyliadau’r ysgol. Teimla’r disgyblion yn 
hapus a diogel o fewn yr ysgol 

 
47. Er bod arolygiaeth a threfniadau’r ysgol ar gyfer derbyn a throsglwyddo 

disgyblion ar ddechrau a diwedd dydd yn effeithiol, mae gofid ynghylch 
diogelwch y disgyblion ac oedolion y tu allan i gampws yr ysgol ar yr 
amseroedd hyn. Trafodwyd dau fater iechyd diogelwch arall gyda’r pennaeth 
a’r CLl yn ystod yr arolwg. 

Arweinyddiaeth a rheolaeth  
 
48. Mae arweinyddiaeth y pennaeth yn nodwedd eithriadol o’r ysgol. Mae’n gryf a 

phwrpasol ac wedi ei seilio ar strategaethau rheolaeth gan gynnwys ystod o 
bolisiau effeithiol. Mae’r pennaeth a’r dirprwy yn gweithio ar y cyd yn dda. 

 
49. Mae arweinyddion blwyddyn a chydlynyddion pwnc yn cyflawni eu 

dyletswyddau yn dda iawn ac yn gwneud cyfraniad gwerthfawr i reolaeth 
strategol yr ysgol er nad yw eu rôl yn monitro’r pynciau wedi datblygu’n llawn.  

 
50. Mae rhaglen lawn ar gyfer datlygu staff yn ei le; rhoddir cefnogaeth addas i’r 

holl staff. Mae’r broses rheoli perfformiad yn cyfrannu tuag at blaenoriaethau’r 
ysgol ar gyfer gwariant. 

 
51. Mae’r CLl yn frwdfrydig ac yn wybodus a chefnogol o’r pennaeth a’r staff. 

Mae’r ysgol yn cydnabod yr angen i ddatblygu rôl y CLl parthed gwybodaeth a 
dealltwriaeth o bynciau’r cwricwlwm. 

 
52. Gosodir targedau realistig yn y CGY sy’n cael eu harolygu’n gyson. 
 
53. Mae’r diwrnod ysgol yn mynd rhagddo yn effeithiol ac effeithlon ac mae 

trefniadau priodol yn eu lle i ddelio gyda phroblemau all godi. 
 
54. Mae’r adroddiad hunan-arfarnu a gynhyrchwyd gan yr ysgol yn nodi cryfderau 

a meysydd i’w datblygu. Roedd y tîm arolygu yn cydfynd gyda barn yr ysgol yn 
y ddogfen hunan-arfarnu mewn pedwar o’r cwestiynau allweddol. Yn y tri 
chwestiwn arall, dyfarnodd y tîm radd uwch i’r ysgol gan bod yr ysgol wedi 
tanbrisio ei heffeithiolrwydd a’i chynnydd yn yr amser byr ers ei sefydlu. 

 
55. Mae cysylltiad clir rhwng y ddogfen hunan-arfarnu a’r CGY; mae meysydd i’w 

datblygu yn y ddogfen hunan-arfarnu yn flaenoriaethau yn y CGY. 
 
56. Mae’r cydlynwyr pwnc yn hunan-arfarnu eu pynciau ond nid oes ganddynt 

fewnbwn llawn i’r CGY na’r broses hunan-arfarnu. Mae’r pennaeth yn monitro 
pob agwedd o waith yr ysgol a’r athrawon ac yn adrodd yn ôl i unigolion. 

 
57. Mae’r CLl yn wybodus iawn o gryfderau’r ysgol a’r meysydd lle mae’n rhaid 

blaenoriaethu. Nid yw’r rhieni wedi cael cyfle i fod yn rhan o’r broses hunan-
arfarnu ond mae’r disgyblion yn cael cyfle i roi barn ar eu gwaith ac yn raddol 
ddatblygu eu sgiliau yn y broses. 

 
58. Mae ansawdd yr adeilad a’r tir o gwmpas yn dda iawn; mae’r ysgol wedi ei 

chartrefi mewn adeilad newydd, hardd a phwrpasol sy’n cynnig mynediad llawn 
I’r holl ddisgyblion, staff ac ymwelwyr. Gwneir defnydd da o’r holl ofod sydd ar 
gael i greu amgylchedd symbylus ar gyfer y disgyblion. 

 
59. Mae’r holl staff dysgu yn meddu ar gymhwysterau addas ac mae eu 

cyfrifoldebau yn cydfynd a’u hyfforddiant cychwynnol neu eu diddordebau.  Mae 
eu rôl fel cydlynwyr pwnc wedi ei ddiffinio’n glir ac mae hyn yn arwain at rannu 
gwybodaeth ac arbenigedd sy’n cael effaith bositif ar safonau ac addysgu ar 

draws yr ysgol.  Mae’r holl staff ategol yn chwarae rhan lawn ym mywyd yr 
ysgol 

 
60. Mae’r adnoddau ar gyfer addysgu a dysgu yn dda ar draws yr holl bynciau. 

Mae’r offer ar gyfer y dosbarth meithrin, sy’n cynnwys ystod eang o deganau 
mawr yn ogystal a’r ystod o offerynnau cerdd a gedwir yn yr ystafell gerdd, yn 
dda iawn. Mae’r ysgol yn mynnu cytundebau lefel gwasanaeth ac mae is-
bwyllgor cyllid y CLl yn monitro gwariant o gyllideb yr ysgol yn effeithiol. 

 
61. Derbynia’r ysgol gyllid ychwanegol yn flynyddol i’w chynorthwyo i ddatblygu i’w 

llawn dŵf.  Golyga hyn iddi gario ymlaen swm sylweddol o fwy na 5% o’r 
gyllideb o un flwyddyn i’r llall.  Er bod y CLl a’r pennaeth wedi trafod cynlluniau 
ar gyfer y gwariant drwy nodi blaenoriaethau adnoddau dynol a ffisegol nid yw’r 
ysgol yn cynllunio a chofnodi’r gwariant yma yn ddigon sustematig yn ei dogfen 
CGY. Serch hynny mae’r ysgol yn rhoi gwerth da iawn am arian.  

Argymhellion 
 
Er mwyn symud yr ysgol yn ei blaen mae angen i’r athrawon a’r CLl : 
 
A1.        godi safonau yn daearyddiaeth yn CA1 a dylunio a thechnoleg yn y ddau  
             gyfnod allweddol: 
 
A2.        sicrhau cysondeb yn y safonau a’r ddarpariaeth ar gyfer y medrau   
             allweddol ar draws yr ysgol; 
 
A3.        ymestyn y broses hunan-arfarnu i gynnwys canlyniadau monitro’r cydlynwyr  
             pwnc, barn a gwybodaeth y CLl  am y cwricwlwm  a sylwadau rhieni; 
 
A4.        cynllunio’n fwy systematig ar gyfer yr arian glustnodwyd er mwyn sefydlu’r  
             ysgol yn ei chartref parhaol; 
 
A5.        dwysau’r pwysau ar yr awdurdodau perthnasol i ymateb i bryderon  
              athrawon, CLl a rhieni ynglþn â’r sefyllfa beryglus tu allan i gampws yr ysgol  
              ar ddechrau a diwedd dydd; 
 
A6.        ymateb i’r materion diogelwch a nodwyd yn ystod yr arolwg. 
     
Mae argymhellion  2 a 3 eisoes yn flaenoriaethau yn y CGY. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

Cydnabyddiaeth 
 

Dymuna’r arolygwyr ddiolch i’r llywodraethwyr, pennaeth, staff, disgyblion a rhieni’r 
ysgol am eu cydweithrediad yn ystod yr arolygiad. 
 

 


